
Atarikoa

Aske bizi

eta aske bizitzen utzi

Albina Stardust drag erreginaren azaletik, beharrezko

mezu politiko eta pedagogikoak zabaltzen ditu Eneko Garciak,
hezitzaile, guraso eta kaletar orok gogoan iltzatu beharrekoak,
errespetuan eta aske biziko baldin bagara.

zala Eneko Garciari eman diogu
Hazi Hezi honetan. 53 zenbakitan
lehendabiziko aldiz eman diogu
azala elkarrizketatuari (beti gai
nagusiari eskaini izan diogu azaleko argaz-
kia). Eneko Garciak mezu askatzaile eta
ausartak zabaldu ditu oholtzatik eta telebis-
tatik Albina Stardusten azalean, eta Enekok
oholtzaren azpitik, kaletik, bizi ditu eta eraiki
ditu disidentzia eta askatasuna. Eta behar
genituen halako ausardia eta halako fresku-
ra! Ikuspegi arras politikoarekin eta pedago-
gikoarekin bakoitzari dagokion rol hezitzai-
lea hartzeko beharra aldarrikatzen du Eneko
Garciak elkarrizketan zehar. Oso argi eta
sinple esaten ditu entzun beharrekoak, eta
gogoan iltzatu beharrekoak iruditu zaizkigu
haren esaldi ugari: "beste pertsona baten
identitatearen gaineko iritzia ez da iritzia,
epai bat da"; "zer gertatzen den ikustea 1+1
batzea bezain erraza da: ikasle bat disi-
dentea denean ikusten da"; edo honakoa:
"oraindik asko entzuten dugu, 'eske haurren

gauzak dira’; karifio kontuz! Ez dira haurren
gauzak, ez da broma bat, ez da txiste bat
eta ez da kontu isolatu bat".

Eta Garciak esandakoen bidetik, Urtez urte
atalean sexualitatea eta ugalketa haurrei
taburik gabe nola azaldu kontatu dugu; edo
nerabeekin sexualitatea bere dimentsio
zabalenean nola bizi ikusi ahal izan dugu
Gaurkoa ataleko elkarrizketan, Oinherrik ar-
gitaratu duen sexualitateari buruzko gidaren
harira... eta horiek guztiak aplikatzen hasiko
bagina, Aritz Ibafiez Duguna dantza taldeko
zuzendariak Sormenaz elkarrizketan dioena-
ri buelta emango genioke: "Gaur egun askoz
basatiagoa da dantzan ari diren mutilek
jasan behar izaten duten jazarpena", baitio.
Izan ere, oraindik ere (edo orain lehen baino
gehiago), bizitza bi konpartimentutan zati-
katzen dugu, nesken eta mutilen kaxoietan,
errealitatea askoz anitzagoa eta askeagoa
den bitartean, Eneko Garciak azaltzen digun
moduan!

Abuztuaren 1etik 29ra, Donostiako 86.
Musika Hamabostaldiak berriz erakutsiko
ditu, publiko ororentzat, zuzeneko musika
eta dantza. Donostian ez ezik, Gipuzkoa-
ko, Arabako, Nafarroako eta Lapurdiko
hainbat herritara ere zabalduko da aur-
tengo ekitaldia. 70 hitzordu inguru izango
dira eta horietako asko umeekin goza-
tzeko modukoak izango dira aurten ere.
Informazio guztia www.quincenamusical.
eus webgunean dago. Haurren Hamabos-
taldiaren ekitaldi nagusia Nizugu ekoizpen
propioko haurrentzako operaren eraba-
teko estreinaldia izango da (abuztuaren
26an, Donostian). Ander Edo narratzaileak
eta Easo Sinfoniettak, bestetik, Haritik tira
ipuin kontaketa musikatua eskainiko dute
hainbat egunetan.

Oraindik ametsak betetzeke dituzten
adineko pertsona zoriontsuei omenaldia
egin nahi izan die Pikor taldeak publiko
guztiei zuzendutako kale ikuskizun komi-
ko honetan. Zahar-etxetik ihes egin duten
bi adineko emakume herriz herri eta kalez
kale dabiltza, txundituta bezala, alde bate-
tik bestera, bietako bat gurpildun aulkian
doalarik. Egoitzako zaintzaileak haien

bila dabiltza, baina haiek ez dira itzuliko.
Itxuraz makalak dira, baina noranahi
doazela sortzen dute nahasmendua, aske
sentitzearen ondorioz euforiko daude

eta beren adinerako pentsaezinak diren
balentriak egingo dituzte mundu guztiaren
aurrean. Besteak beste, Legazpin ikusi
ahal izango da, uztailaren 23an.

\




Qure Zirkua, Fibarren eta Lekeition

Bizkaiko 31 herritara darama artea BBK

Artearen Ibilbidea programak, eta uda
honetan Plentzian (uztailaren 15etik 21era),
Bermeon (uztailaren 22tik 28ra) eta Mun-
dakan (uztailaren 29tik abuztuaren 5era)
egongo da ikusgai, besteak beste. Seiga-
rren edizio honek hainbat artistaren eta
hainbat garaitako eta teknikatako 38 lanen
aukeraketa erakusten du —pintura, collagea,
akuarela, eskultura, kartela, argazkigintza
eta bideoa—. BBK Artearen Ibilbidea artea
museoaren egoitzatik harago eramaten ari
da, kultura artistikoa sustatzeko eta espazio
publikoetan duen ondarearen aberastasuna
ezagutarazteko. Greziako eta Erromako
Antzinateko lanen erreferentziak, nahiz
Itziar Okarizen edo Ana Laura Alaezen lan
garaikideak ikus daitezke, besteak beste.

Uda honetan Gure Zirkuak Eibarren eta Le-
keition egingo ditu egonaldiak. Gipuzkoako
herrian, Arrateko auzoan egongo da karpa,
ekainaren 20tik uztailaren 5era arte. Ondo-
ren, Bizkaiko kostara eramango dute, uztai-
laren 11tik 26ra arte. Gure Zirkuko lagunak
Abadia saria eskuratu berritan izango dira
emanaldi berriak eskaintzen. 1zan ere, Arra-
teko gainean bertan jaso zuen Gipuzkoako
Foru Aldundiak emandako saria, "zirkuaren
hizkuntza unibertsala euskarari eman
izanagatik eta zirkuari, berriz, euskara eman
izanagatik". Ohi bezala, euskara, adiskideta-
suna eta, batez ere, umorea ardatz harturik,
maila goreneko ikuskizunak eskainiko ditu
Iker Galartzaren konpainiak.




Proposamenak

Frutazko irabiakiak

Igerileku naturalak

Tenperatura altuekin hasi dugu uda, eta
horrelakoetan, itsasoa eta igerilekua bai-
no are freskagarriagoa dugu erreka. Eus-
kal Herrian, gainera, igerileku natural ugari
ditugu, ongi atonduriko errekak eta pre-
sak, bainuak benetan freskagarriak izan
daitezen. Horietako gehienak Nafarroan
daude, Betelun, Lizarran, Tuteran, Burgin...
Ur gazia gustuko duenak ere badu aukera
Nafarroan, Lizarran hain zuzen ere, igeltsu
eta karbonato altuko akuiferotik datorren
putzuko urak balio termalak ditu. Hondar-
tza nahi duenak, Nagoren bi aukera ditu,
Urrobiren ertzetan: Angordoi eta Artzi
hondartzak. Piknik-gune eta aparkaleku
zabalak dituzte gainera, aitzakiarik gabe
gozatzeko. Gustu guztientzako aukerak
daude!

Helburu bikoitza lortuko dugu udan haurrekin
frutazko irabiakiak egiteko plana egiten bal-

din badugu! Alde batetik, elikadura osasuntsu
baten alde egingo dugu, eta udan hainbeste eta
hainbeste eskatzen dituzten izozki komertzialen
alternatibak sortuko ditugu geure etxean. Beste
alde batetik, arratsalde polit bat pasatzeko auke-
ra izango dugu, etxean edo lagunartean. Gainera,
sasoiko fruta probestuko dugu eta haurrei modu
alternatibo batean eskainiko diegu. Horretarako,
fruta aski heldua erabili beharko dugu, horiek
izan ohi dute eta zaporerik handiena eta fruktosa
kopururik handiena, eta era horretan, azukrea edo
edulkoratzailea erabiltzea saihestuko dugu. Ez
ahaztu, irabiakiak testura krematsua izan behar
duela eta horretarako jogurta, esnea edo izozkia
erabil genitzake, eta ondoren... nahi dugun fruta!

(Gaurkoa

>> Gazteak sexualitateari buruzko liburuxkaren aurkezpenean

Arrate Gaztelu eta Aitziber Leoz
Oinherri Euskal Herriko Herri Hezitzaileak Sustatzeko Elkarteko kideak

“Gure proposamena
sexualitateari buruzko ikuspegia
irekitzea da eta plazerez,
afektibitatez eta askatasunez
beteriko espazioak eraikitzea”



Nola landu sexualitatea hezitzaileen egu-
nerokoan. Sexualitatea lantzeko tresna
praktiko bat behar al zuten hezitzaileek?
Hezitzaileek, oro har, esku-hartzean era-
bilgarriak eta egunerokoan integragarriak
diren tresna praktikoak eskatzen dituzte,
eta sexualitatea ez da salbuespen. Liburux-
ka honen jatorria, hain zuzen ere, horixe
da: erantzun bat ematea arlo honetan
sumatutako hutsuneari. Hezitzaile askok
sexualitatea noiz edo nola landu zalan-
tzak dituzte. Baita nola aurre egin haur
edo gazte batek galdera ausart bat egiten
duenean ere.

Horregatik, tresna hau ez da soilik edukie-
tara mugatzen; eguneroko egoera errealak
ditu abiapuntu, eta sexualitatea dimentsio
zabalean ulertzea proposatzen du. Ez soi-
lik genitalekin edo arriskuekin lotua, baizik
eta plazera, harremanak, identitateak eta
botere-harremanak barne hartzen dituen
ikuspegitik.

Oinherrin hainbat lan ildo dituzue mar-
txan, nondik abiatu da sexualitatearen
gainean lan egiteko behar hau?

Oinherri Euskal Herriko Herri Hezitzaileak
Sustatzeko Elkartea da, eta 2020tik herrien
sare bat dugu martxan. Gaur-gaurkoz,

50 herri inguru daude sarearen barruan.
Herrietan egiten dugun aholkularitza eta
bidelaguntza lanaren bitartez, herrien
beharrak jasotzen ditugu, eta komunak
diren gaietatik sortzen ditugu, herrien

eskaeren eta gaiaren momentuko egoera-
ren arabera, lan ildoak. Hirigintzakoa eta
parte hartzekoa aspalditik ditugu martxan,
herrien beharretatik abiatuta.

Sexualitatearena, ordea, Oinherritik sortuta-
ko proposamena izan zen. Ikusten genuen,
batetik, sexualitateko beharra bazegoela
hamar urteko ibilbidearen ondoren, eta gai-
nera, aurretik ere, gaira hurbilpena egiteko
saiakera egin genuen. Bestetik, gure orain
arteko liburuxkek harrera bikaina izan ba-
dute ere, praktikatik lantzeko beharra ikusi
dugu azken urtean, eta beraz, bagenekien
sexualitatearen lanketa egiteko tresna bat
sortu nahi genuela, liburuxka teoriko soil
baten ordez. Gainera, hezkuntza ez-forma-
lari zentralitatea eta garrantzia eman nahi
genion, balioan jartzen dugulako hau-
rrentzat eta nerabeentzat espazio horiek
(Ludotekak eta Gaztetxokoak) sexualitatea
garatzeko ezinbesteko espazioa direla.

Bi urteko prozesua izan da, eta esperi-
mentaziotik sortu da dena, Txatxilipurdi
elkarteko hezitzaileekin elkarlanean.

Zer-nolako kezkak esperientziak... zeni-
tuzten abiapuntuan?

Abiapuntuan bi kezka nagusi genituen.
Lehenik eta behin, ohartu ginen sexualita-
tea lantzea, oraindik ere, erronka handia
dela hezkuntza-eremuan, baita aisialdi
hezigarrian edo hezkuntza ez-formalean
ere. Gai deserosoa da askorentzat, eta ho-

Gaurkoa

>> Hiruki Larroxako Ibai Fresnedo eta Oinherriko Aitziber Leoz.

rrek askotan egoerak isiltasunaren bidez,
edo, gehienez, prebentzio mezu muga-
tuen bidez kudeatzea eragiten du. Horrek
ondorio argi bat dakar, haurrek eta gazteek
sexualitateari buruzko ezagutza informal
eta, sarritan, desegituratu batekin egiten
dutela topo, gehienetan sare sozialetan,
pornografia mainstream-ean edo jatorri
sexistako diskurtsoetan oinarritua.

Bigarrenik, hezitzaileen esperientzietan
oinarritutako hutsune praktiko bat antze-
man genuen, borondatea eta konpromisoa
bazuten, baina ez zuten argi nondik abiatu.
Ez zuten tresnarik egoera konplexuei
heltzeko; hala nola, haur batek gorputzaren
inguruko galdera bat egiten duenean, edo
jolas erotikoak agertzen direnean. Horre-
lakoetan, askotan, zalantzak, beldurrak
edo erantzun egokirik ez izatearen frustra-
zioa agertzen da. Eta, gure esperientzian,
horrek ez dakar frustrazioa soilik, batzue-
tan, erreakzio neurrigabeak edo zentsura
ere sor daitezke, eta horrek haurren eta
gazteen garapen sexuala baldintza dezake.

Nolakoa izan da liburua egiteko prozesua?

Arrasateko Txatxilipurdi Elkartearekin eta
Hiruki Larroxa Kooperatibarekin elkarla-
nean sortu dugu liburuxka hau. Laborategi
saioak deitu genituen saio praktikoak egin
genituen Txatxilipurdiko Ludotekako eta
Gaztelekuetako hezitzaileekin. Sexualita-
tearekin lotuta, hezitzaileen egunerokoan
aurkitzen zituzten egoerak identifikatze-
ko eskaera egin genien. Egoera anitzen
"egoeren egoerak" osatu genituen eta
horiek dira liburuxkan dituzuenak. Horrez
gain, egoerarekin lotuta dauden irizpide
orokorrak kontuan izanik, egoera horri esku
hartze bat proposatzeko eskatu genien.
Hiruki Larroxak edukiz blaitu du liburuxka
Txatxilipurdiko hezitzaileek bizitako espe-
rientzietatik abiatuta.

Liburuxkaren helburua ez da soilik in-
formazioa ematea, hausnarketa kritikoa
piztea eta eredu hegemonikoak zalantzan
jartzeko gaitasuna garatzea ere bada,
ezta?

Liburuxkaren funtsezko helburua ez da he-
zitzaileei "zer esan” edo "zer egin” esatea,
baizik eta sexu-hezkuntzan oinarri duen
ikuspegi kritiko bat garatzen laguntzea.



Sexualitatea ez dugu informazioa trans-
mititzeko gai neutro gisa ulertzen, baizik
eta botere-harremanek eta gizarte-eskema
normatiboek zeharkatzen duten dimen-
tsio moduan. Hausnarketa kritikoa piztea
ezinbestekoa da: hezitzaile bakoitzak bere
jarrera, bere barneko eredu morala eta bere
praktika hezitzailea aztertu behar ditu.

Hegemonikoak diren sexualitate-ereduak
(zisheteroaraua, genero-bitartasun zorro-
tza, familia nuklear heterosexuala, errendi-
mendu sexualaren logika, eta abar) ez dira
kasualitatez eraiki; sistema sozial jakin
baten isla dira, eta askotan, desira, identita-
tea eta harremanak estutzen dituzte. Guk
ez ditugu alternatibak soilik planteatu nahi,
baizik eta eguneroko praktiketan haustura
espazioak sortu nahi ditugu, eta horretara-
ko, tresnak eman. Alegia, egoerak irakur-
tzeko betaurreko berriak, emozioak kudea-
tzeko gaitasuna, eta batez ere, haurren eta
gazteen ahalduntze sexualean laguntzeko
baliabideak eskaini nahi ditugu.

Ez dugu eredu "baten" alde egiten, baizik
eta aniztasunaren alde. Gure proposamena
sexualitateari buruzko ikuspegia irekitzea
da eta plazerez, afektibitatez eta askatasu-
nez beteriko espazioak eraikitzea. Horrek
gure sozializazio sexual propioaren eta
jasotako hezkuntzaren arrastoak zalantzan
jartzea ere eskatzen du.

Emozioa, gorputza, harremanak... zertaz
ari gara sexualitateaz ari garenean?
Sexualitatea bere osotasunean bizitzeaz
ari gara. Liburuxka honetan sexualitatea
dimentsio zabala eta integrala duen erreali-
tate gisa ulertzen dugu. Sexualitatea ez
dugu genitalitatearekin, arriskuekin edo
transmisio sexualeko infekzioekin lotuta
ulertzen, baizik eta harremanekin, autoe-
zagutzarekin, plazerarekin, desioarekin
eta afektibitatearekin uztartuta dagoen

bizipen-ehun oso bati buruz ari gara.
Horregatik, sexualitatea lantzen dugunean,
emozioez ari gara. Gure desioak nola senti-
tzen ditugun, zerk mugiarazten gaituen, zer
beldur, zalantza edo poz lotzen zaizkien
gure esperientzia erotikoei. Gorputzez ere
ari gara; ez gorputz biologiko gisa baka-
rrik, baizik eta sentimenduak, mugarriak,
autoestimua eta besteekin harremanetan
jartzeko moduak adierazten dituen gorputz
sozial gisa. Eta harremanez ari gara, noski;
nola eraikitzen ditugun loturak, zer rol joka-
tzen dugun harremanetan, nola kudeatzen
ditugun baimena, mugak, zaintza edo
erantzukizuna...

Marko adostu bat eraikitzeko balio du
liburuxka honek? Zeintzuk lirateke marko
partekatu horren ardatzak?

Bai, gure ustez liburuxkak funtzio bikoitza
du: alde batetik, eguneroko jardunean
lagungarri izan daitezkeen tresna eta
dinamiken katalogo praktikoa eskaintzen
du; eta, bestetik, hezitzaileon artean marko
partekatu bat eraikitzen laguntzen du. Izan
ere, sexualitatea lantzean, askotariko sen-
tsibilitateekin, beldurrekin eta inertziekin
topo egiten dugu, eta horrek zaildu dezake
ikuspegi koherente eta eraldatzaile bat
artikulatzea.

Liburuxkaren bidez, hezitzaileon artean
hizkuntza komuna eta orientazio etiko par-
tekatu bat eraikitzea bilatzen dugu. Hau da,
sexualitatea lantzeko ez ezik, harremanak
eraikitzeko, zaintza sustatzeko eta identita-
te-aniztasuna errespetatzeko oinarri sendo
batzuk ezartzea.

Marko partekatu horren ardatz nagusiak
honako hauek lirateke: ikuspegi integral
eta afektiboa; feminismoetatik eta ikuspe-
gi kritikotik eraikia; aniztasunaren defentsa
aktiboa; hezkuntza eraldatzailea eta parte-
hartzailea; eta zaintzaren kultura.

Haserre nago
hau dena isilpean gorde zenutenokin.
Isilarazi zintuztetenekin.

Bularrezurraren hondoan
hutsarte zabalxeagoa nuke
aurrez aditzerik izan banu.

Akaso ez litzateke eztarrirainokoa
zikinaren ubera.

Konpultsiboki bilatzen ditut orain
liburuak, podcastak, filmak,
ahotsak, sorbaldak, ispiluak, zubiak.

Asmatzeko nola eman forma
lokatz honi.
Nola egin ahoskagarri.

Liburua: Hezur berriak (Susa, 2025).
Egilea: Ane Labaka.
Artelana: Atauts, Jorge Oteizarena,Tolosa.







Haurrak:
benetako filosofoak

3 urteko haur batek 250 galdera egiten ditu egunean, batez beste.
Filosofoen antzera, haurrek jakin-min itzela dute, norbere izateaz,
ingurukoez eta errealitateaz. Haur Filosofiak jarrera filosofikoa sustatzen du
elkarrizketen bidez, eta etxerako ere tresna baliagarria da, haurrek modu
autonomoan eta kritikoki pentsatzen ikasteko.

ma, Trump gaiztoa baldin bada,
A zergatik aukeratu du AEBetako

jende gehienak bera? Nork eraba-
kitzen du zer dagoen ondo eta zer dagoen
gaizki? Ondo dagoena, beti dago ondo, ala
batzuetan ez dago ondo?...".

- o “Gurasoak, lehendabizi, bere
Ongiari eta gaizkiari buruzko galderak;

gizakiari buruzkoak, sorreraz eta amaieraz; buruari galdetu behar dio ea
mu_nduarl buruzkoak... Haurraren izaera- bere nahia seme-alabek

rekin bat dator galderak egitea, haurraren

izaerarekin bat dator jarrera filosofikoa: euren kabuz pentsatzea den

"Zergatik barkatu behar diot ez badut el .
nahi? Zintzoagoa izango al naiz, nahi ezta ala bere iritzi eta balio

ere, barkatzen baldin badiot?"... Filosofia berdinak edukitzea den”
eta haurra hasiera batean irudi lezakeena

baino gertuago daude, filosofia liburu

zaharretako autore klasikoak baino askoz Imanol Alvarez Varela
gehiago dela ulertzen baldin badugu, Jakinmin elkarteko filosofoa eta irakaslea
bederen. Jakinmin Filosofia elkarteko

Garikoitz Moyarentzat lehen filosofoak



Haur Filosofia

haurrak dira: “Haiek daukate galderak
egiteko nahi hori. 3 urteko ume batek 250
galdera egiten ditu egunero”’. Haurra eta
filosofia oso lotuta daude Imanol Alvarez
Varelarentzat ere: "Haurrarentzat munduan
dena berria denez, dena deskubritzen

ari da, jakin-min handia daukalako; hori

da filosofiaren funtsa". Paralelismo bat
ikusten du haurtzaroaren eta filosofiaren
sorreraren artean: "Filosofia Grezia klasi-
koan mundua ezagutzeko beharretik sortu
zen, haurrak daukan jakin-min beretik
hasi ziren lehenengo filosofoak erantzun
arrazionalak pentsatzen. Hain zuzen ere,
haurrak ere erantzun arrazionalak bilatzen
ditu". Hasiera batean edozein erantzunek
balio dio haurrari, baina berehala, kohe-
rentzia eta kohesioa bilatzen hasten da
badakizkien beste gauza batzuekiko eta ez
dio edozein erantzunek balio. "Haurrak ere,
Filosofiak bezala, argudio sendoak bilatzen
ditu jakin-mina asetzeko”.

Haatik, haurraren jarrera filosofiko hori
batzuetan itzaltzen joaten da, alde batetik,
haurra, esperientziarekin galderen erantzu-
nak aurkituz doalako; baina jarrera filosofi-
ko hori, batez ere, ingurukoen jarrerarenga-
tik amatatzen da, helduak haren galderak
erantzun itxiegiekin itzaltzen dituelako...
Jakinmin elkarteak jarrera filosofiko hori
bizitza guztian eusteari balioa ematen dio.
Alvarez: “Interesgarria izango litzateke
jarrera horri bizitza osoan eustea, baina
moztu egiten da. Haurrek jakin-min hori
propio daukate, filosofoak beraiek dira”.

Filosofia,
pentsatzen ikasteko tresna

Jarrera filosofikoak norbera, ingurukoak
eta mundua bera hobeto ezagutzen la-
guntzen digu eta horren guztiaren gainean
pentsamendu konplexua garatzen lagun-
tzen digu, pentsatzen ere trebatu egiten
baikara. Galderak dira horretarako tresna:

itaunek, geruzaz geruza, sakontasun
handiagora eramaten baikaituzte edozein
gaitan. Filosofiak pentsamendu sortzailea,
kritikoa eta arretatsua sustatzen ditu hau-
rrarengan, Jakinmineko irakasleen arabera:
"Pentsamendu kritikoa hausnarketa egiten
duena da, arrazoi sendoen bilaketan jar-
duten duena". Pentsamendu sortzailearen
bidez, berriz, pertsonak irtenbide alterna-
tiboak bilatzen ditu, eta haurrak txikitatik
hezten dira horretan.

Nola mantendu bizirik haurren
jarrera filosofikoa?

Haur Filosofia haurren harridura eta jakin-
mina erdigunean ezartzen dituen korronte
pedagogiko filosofikoa da, Matthew Lip-
manek eta Ann Sharpek 60ko hamarkadan



sortua, AEBetan. Korronteak bizikidetza
demokratikoa du azken helburu, eta
Elkarrizketa Filosofikoa baliatzen du, hain
zuzen ere, haurraren jakin-minaren garrari
bizirik eusteko eta, azken buruko, kultura
demokratikoa sustatzeko. Zoriontasuna,
etika, inbidia, desberdinkeria... haurrekin
edozein gai jorra liteke Elkarrizketa Filoso-
fikoen bidez.

Elkarrizketa Filosofikoen metodologiak
estrategia eta pauta oso konkretuak ditu
solasaldian eta argudiaketan sakontze-
ko, ideiak garatzeko, elkar entzuteko eta,
finean, elkarrizketa sustatzeko. Alvarezen
eta Moyaren iritziz, Elkarrizketa Filosofi-
koaren oinarrizko estrategiak eta pautak
etxean eta familia giroan erabiltzeko
baliagarriak dira, 6 urtetik aurrerarako hau-

rrekin eta nerabeekin. Baina, lehendabizi,
euren seme-alabengan "jarrera filosofikoa
sustatu nahi duten gurasoek” euren buruari
galdetu behar diote benetan jarrera filosofi-
ko hori sustatu nahi al duten. Alvarez: "Gu-
rasoak, lehendabizi, bere buruari galdetu
behar dio ea bere nahia seme-alabek euren
kabuz pentsatzea den, ala bere iritzi eta ba-
lio berdinak edukitzea den, zeren bigarren
kasu horretan, ez egin Haur Filosofiarik.
Gure asmoa seme-alabek euren kabuz
pentsatzea baldin bada, onartu beharko
dugu euren kabuz pentsatzea'. “Izan ere
—Moyaren arabera—, batzuetan gurasoek
uste dute euren umeek eurek pentsatzen
duten bezala pentsatu behar dutela, eta
hala pentsatzen ez dutenean, helduak ha-
serretu edo frustratu egiten dira". Faktore
hori kontuan izanik, Elkarrizketa Filosofi-

Haur Filosofia

koa etxera ekartzeko, funtsezko gakoa da,
irakasleen arabera, distantzia emozionala
ezartzea, eta objektibotasunetik abiatzea,
"bestela prozesua kakaztu egiten dugu”.

Haur Filosofian bost pentsamendu abi-
leziekin egin ohi da lan (haur txikienekin
abilezia gutxiagorekin ere egin daiteke,
kontuan izanik 10-12 urtera arte ez dela
pentsamendu abstraktua garatzen), Alva-
rezek azaldu duen moduan: "Lehenengo
estrategia —eta filosofiatik ez datoze-

nei gehien kostatzen zaiena— galderak
galderekin erantzutea da, eta etxerako ere
0so erreminta indartsua da seme-alabekin
baliatzeko: 'eta zuk zer pentsatzen duzu
horri buruz?'. Ondoren, argudioak eta kon-
tra-argudioak eskatzea garrantzitsua da,
eta baita adibideak eta kontra-adibideak
jartzea ere: 'zergatik diozu hori?’; 'zer esan
nahi duzu adiskidea diozunean edo libre
diozunean?. Kontra- adibideak eta kontra-
argudioak eskatzea ere 0so garrantzitsua

da, enpatiaren oinarria ezartzeko: 'Zuk hau
pentsatzen duzu, baina kontrako adibide-
ren bat (edo argudioren bat) bururatzen

al zaizu?". Adibideak eskatzeaz gain, adi-
bideetatik ideietara pasatzeko ahalegina
eskatzea ere garrantzitsua da, Alvarezen
arabera, pentsamendu abstraktua garatze-
ko.

Etxean jarrera filosofikoa sustatzeko
beste gako bat helduaren rola zaintzea da,
Alvarezen ustez: "Elkarrizketako gidariaren
lana oso garrantzitsua da; gidari on batek
elkarrizketa leku oso interesgarrietara
eraman dezake". Gidariak ez du iritzirik
ematen solasaldian zehar, eta ez du, bere
nahiaren arabera, elkarrizketa bide batetik
edo bestetik eramaten, eta haren eginkizu-
na taldeari laguntzea izango da. "Eginkizun
hori garatzeko nahitaezkoa izango da
gidariak ikuspegi propiorik edo balora-
zio-iritzirik ez ematea. Horien ordez, bere
funtzioen artean honako hauek daude:




Haurrekin filosofatzea ez da
haurrekin filosofiaz hitz egitea,
pentsamendua garatzea da

Haur Filosofia ez da haurrei filosofoei bu-
ruz hitz egitea edo kontzeptu filosofikoak
azaltzea; hori ez da Haur Filosofia. Haur
Filosofia haiekin filosofatzea da, haiek
dakarten jakin-minetik eta haiek dituzten
galderetatik tiraka eta galdera berriak
sustatuz eta erantzun argudiatuak bilatuz,
Imanol Alvarezen arabera.

Haurren euren interesetatik abiatzea
funtsezkoa da Garikoitz Moyarentzat,
elkarrizketa esanguratsua izan dadin: "Ohi-
tuak gaude, bereziki eskolan, haurrei gure
gaiak, beharrak eta baloreak ezartzera, eta
jarrera horrek haien prozesu kognitiboa
moztu egiten du. Haur Filosofian funtsez-
koa da euren interesetatik abiatzea euren
pentsamendua garatzeko eta elkarrizketa
sustatzeko'.

Haur Filosofiak hainbat ekarpen egiten
dizkio pentsamenduaren heziketari, Jakin-
minekoek dioten moduan: "Ondo pentsa-
tzea lan eta prozesu baten emaitza da,

goi mailako pentsamendu gaitasuna hezi
beharra baitago'. Gizakiaren pentsamendua
konplexua da, eta hainbat dimentsio bereiz
daitezke, eta Haur Filosofiaren bidez landu:

Pentsamendu kritikoa: gauzak zalantzan
jartzeko gaitasunarekin dago lotua, filoso-
fiaren hastapenetan dagoen galderarekin.
Hausnarketa egiten duena da. Adimen
onean oinarritzen da, logikoa, erabakitzailea
zein autozuzentzailea da eta arrazoi sen-
doen bilaketan jarduten du.

Pentsamendu sortzailea: ditugun galderen
eta zalantzen aurrean irtenbide berriak eta
onak eraikitzearekin dago lotuta. Ekiten
duena da. Berritzailea, asmatzailea zein iru-
dimentsua da eta, horregatik, aurkikuntzari
lotu ohi zaio.

Pentsamendu arretatsua: ingurukoarekin
eta ingurunearekiko begirunearekin dago
lotua. Garrantzitsuena zer den erabakitzen
duena da. Erabakitze horretan kontuan
hartzen ditu alderdi afektiboa, baloratzailea,
aktiboa, arautzailea eta morala.

“Haurrarentzat munduan
dena berria denez, dena
deskubritzen ari da,
jakin-min handia daukalako;
hori da filosofiaren funtsa”

Imanol Alvarez Varela
Jakinmin elkarteko filosofoa eta irakaslea

“Argi utzi behar dugu Haur
Filosofiaren atzean balio
batzuk daudela,
elkarrizketarena bere
horretan balio bat da”

Garikoitz Moya

Jakinmin elkarteko filosofoa eta irakaslea

Haur Filosofia

Flkarrizketa, "mundua hobetzeko"

Haur Filosofia Matthew Lipman eta Ann
Margaret Sharp filosofo iparramerikarrek
sortu zuten 1960ko hamarkadan. Elkar-
lanean hainbat eleberri idatzi zituzten
ikasgeletako haurren jakin-mina pizteko.
Maieutikan eta konstruktibismoan oina-
rrituta, ikasleengan pentsamendu kon-
plexuaren garapena ahalbidetu zezakeen
programa bat sortzea zuten helburu
nagusi. Lipman eta Sharp oso arduratuta
zeuden Vietnamgo gerrarekin eta garaian
gailentzen ari zen biolentziarekin eta
inperialismoaren hedapenarekin. Honako

galdera oni erantzun nahi izan zioten: Zer
egin dezakegu mundua hobetzeko? Bada
Lipmani eta Sharpi haurrak, hezkuntza

eta filosofia uztartzea otu zitzaien: “Euren
kabuz pentsatzen duten pertsona helduak
nahi baditugu, euren kabuz pentsatzeko
gai diren haurrak hezi behar ditugu”. Hori
dela-eta, Haur Filosofiaren proposamena-
ren oinarri metodologikoan elkarbizitza
demokratikorako hain beharrezkoak diren
balioak daude. Lipmanen hitzetan, pentsa-
mendu kritikoa, sortzailea eta arretatsua
sustatu behar dira gizarte demokratikoan.



galderak egitea; adibideak eta kontra-adi-
bideak eskatzea; azalpenak zein argudioak
eskatzea; gure ideien oinarrian zer dagoen
eta gure ideietatik zer ondorioztatzen den
deskubritzen laguntzea... eta, batez ere,
onartzea heldua izateagatik ez dakizkigula
galdera guztien erantzunak. Haurrekin
jarrera filosofikoa sustatzeko, helduak bere
jarreraz hausnartu behar du aurrena".

Badirudi, Haur Filosofia eta gurasook
helburu izaten dugun balioen transmisioa
kontrajarrita egon daitezkeela, helduak
elkarrizketa beretzat garrantzitsuak diren
balioetara eramateko tentazioa eduki
dezakeleako... Baina ezetz diote filosofoek,
balioen transmisioa eta Haur Filosofia ez
daudela kontrajarrita, aurkakoa da kasua,
Moyaren arabera: "Formakuntzetan beti
ateratzen da kezka hori. Haur Filosofiak
balioak transmititzen ditu, metodologiare-
kin berarekin balore prozedimental batzuk
transmititzen ditugulako, hasteko. Argi
utzi behar dugu Haur Filosofiaren atzean
balio batzuk daudela: elkarrizketarena
bere horretan balio bat da; elkar entzutea,
balio bat da, gainera, gaur egun oso eskas
dagoen balio bat; arrazoiketa balio bat
da; logika, koherentzia eta errespetua ere
balioak dira; elkarrizketa egiteko auke-

ra eskaintzen duen espazio seguru bat
eraikitzea balio bat da... Baliorik gabeko
hezkuntzarik ez da existitzen eta hau ere
ez da horrelakoa".

Haur Filosofiaren balio praktikoak

Haurrentzako Filosofiak helburu zehatz
batzuk ditu, Moyaren arabera: “Modu
autonomoan hobeto pentsatzea helburu
garrantzitsu bat da, batez ere, gaur egungo
gizartean; eta, horretarako, haurrak autono-
moak izan behar dira eta euren prozesua
jarraitu behar dute". Beraz, beste behin, on-
doan duen helduak bere egitekoaz eta bere
izateaz hausnartu behar du: "Heldua eten-

gabe haurrari bide bat markatzen ari baldin
bazaio, haur hori ez da inoiz autonomoa
izango, eta autonomia balio garrantzitsu
bat da, haurren prozesu propioa sortzeko
eta kritikoak izateko”. Harago, bizikidetza
du azken helburu Haur Filosofiak, Alvare-
zen hitzetan: “Haur Filosofiak gizartearen
hobekuntza bilatzen du azken helburu
moduan. Metodologia hau erabiliz, jendeak
hobeto pentsatzen ikasten du, baina meto-
dologiaren izaeragatik, hau da, nola egiten
den, elkarbizitzen eta ideiak trukatzen ere
ikasten dugu praktikaren bidez”.

Elkarrizketa:
nerabezarorako altxor bat

Haur Filosofia eta elkarrizketa filosofikoa
ez dira haurtzarora mugatzen, baliabide
bikainak izan daitezke bizitza osoan zehar
eta bereziki nerabezaroan ere, identitatea-
ren garapenari dagokion hain momentu
kritikoan norbere buruaz, inguruneaz eta
munduaz solastea 0so aberasgarria baita
etapa hori trantsitatzen ari denarentzako,
Jakinminekoen aburuz: “Nerabe sano bat
baldin bazara, ordura arte izan dituzun
erreferentziak lurrera botatzen dituzu, eta
orduan hutsune bat sortzen da, eta oso
inportantea da nerabezaroan horrelako
hausnarketak egitea, galderak lasai egite-
ko espazioak edukitzea, eta jakintza eta
erantzunak norbere baitatik eta elkarrekin
eraikitzea”. Estrategiak eta baliabideak
bereziki zaindu behar dira nerabezaroan,
garai delikatua izan daitekeelako, Moyaren
ustez: “Nerabeekin arreta handia eduki
behar da elkarrizketan eta galderak egi-
tean, haren balio guztiak zalantzan jartzen
ari garela irudi baitakioke galdera soil bate-
kin edo zehaztasuna eskatuta. Horregatik,
pentsamendu arretatsua lantzea oso ga-
rrantzitsua da etapa horretan: pentsatzen
duguna esan dezakegu eta esan behar
dugu, baina ondokoari minik ez emateko,
moduak zaindu behar ditugu”.

Haur Filosofia, bizi filosofia

Haurrekin filosofia lantzea pentsamendua trebatzea baino gehiago da
Miren Camisonentzat, bizitza aztertu bat eramateko bidea da.

Filosofia, haurtzarotik hasi eta helduaroa
bitartean, bizitza osoan, geure baitan da-
goen dimentsio sakona da, Miren Camison
filosofoaren aburuz. Haren ustez, filosofia
bizitzarako gida moduan oso baliagarria da,
edozein adinetan. Berak gaur egun, aholku-
laritza filosofikoaren bidez eta elkarrizketa
filosofikoen bidez lantzen du dimentsio
sakon hori, helduekin zein haurrekin: “Den-
bora askoan filosofia gure izatetik kanpo
dagoen zerbaiten moduan ulertu izan dugu,
baina ez; filosofia gure barnean dago, gure
berezko alderdi sakon bat da; gizakion
dimentsio bat da. Eta, are gehiago, denok
daukagu bizi filosofia bat”. Filosofoaren
hitzetan, kontzienteago edo inkontzientea-
go, helduago edo heldugabeago, guztiok
daukagu bizi filosofia bat, eta berau
haurtzaroan sortzen hasten da eta nerabe-

zaroan garatuz doa. "Txikitatik galdetzen
diogu geure buruari: 'nor naiz ni?' eta 'nor
naiz ni mundu honetan?'. Dimentsio filosofi-
ko batetik abiatzen da guztia. Ulermenaren
aurretik, galdera filosofikoak datoz; eta hori
da nork bere burua, besteak eta errealitatea
ezagutzeko motorra”. Antzinako filosofoen
ikuspuntu beretik, Camisonek aburuz,
"bizitza, gure bizi filosofia, pentsamendua
eta bizi ikuskera aztertzen eta berrikusten
goazen neurrian, bizi filosofia sakonagoa
eta koherenteagoa izango dugu".

Filosofia geure baitan dagoela esatean,
Camisonek dio erantzunak ere geure baitan
daudela: “Filosofiak gure sena eta gure
izate sakona konektatzen ditu galderekin,
erantzunak geure baitan aurkitzeko”. Hori
egiten du, gaur egun, Camisonek kontsulta



filosofikoaren bidez ere: "Erantzun guztiak
barnean ditugu, baina askotan geure bai-
tarekin deskonektatuak gaude; filosofiak
gure senarekin eta gure izatearekin konek-
tatzera garamatza". Izan ere, Haur Filosofia-
ko adituaren arabera, gizaki guztiok geure
baitan meategi bat duguy, eta gisa horretako
galderak dira meategi horretatik materiala
ateratzeko tresna: “Zein da zure ikuspegia?
Nola sentiarazten zaitu egoera horrek? Zer
erronka duzu zure irakaslearekin? Zure lagu-
narekin? Zer ez zaizu gustatu? Zu ere nola
portatu zara? Ikusten al duzu zure portaera
egokia izan den ala ez? Zeure buruarekin
lasai al zaude? Zerk ez dizu uzten zeure
buruarekin lasai egoten?".

Izan ala egin, horra hor gakoa

Gutako bakoitzaren izate filosofikoa izatea-
rekin konektatua dago, eta ez egitearekin.
Beraz, bai haurren eta baita geure baitako
dimentsio sakonera ailegatzeko, “egiteari
utzi behar diogu”, Camisonen aburuz:
"Eguna arrapaladan eta estres handiarekin
bizi baldin badugu, ezin dugu patxadaz
egon eta haurrekin euren izate sakonera
iritsi. Haurrekin konektatzeko, lehendabizi
helduok kendu eta hustu behar ditugu
egunean zehar ditugun eginbeharrak. Astea
sobera betea duten familientzako propo-
samena hustea da: ikasi husten. Mende-
baldeko gizarte honetan oso arduratuak
eta zentratuak gaude egite horretan, eta ez
diogu denborarik eskaintzen izateari”. Eta
izatera etortzen garenean konturatzen gara,
Camisonen aburuz, "nola gauden fisikoki,
psikologikoki, emozionalki eta filosofiko-
ki. Geure seme-alabak entzuteko, geure
izatea entzun behar dugu. Norberak bere
burua ezagutzen eta ikertzen hasi behar
dugu”. Horregatik egin du Camisonek jauzia
aholkularitza eta kontsulta filosofikora.

Txikitatik ere landu daiteke haurrekin barne

dimentsioa edo dimentsio filosofikoa, Cami-
sonentzat hori ere bada Haur eta Gazte
filosofia, eta ez soilik pentsamendua treba-
tzea. Eta horra joan beharko lukete elkarriz-
keta filosofikoek, adituaren arabera: "lzan
ere, dimentsio filosofiko sakon horretan
sostegantzen dira pentsamendu kritikoa,
pentsamendu sortzailea eta pentsamendu
etikoa. Eta gure bizi filosofiak biltzen du hori
guztia”.

Barnean dugu biziraupenerako kit-a

Norbere bizi filosofia ikertzea garrantzitsua
da seme-alabei ahalik eta koherentzia
gehien eskaintzeko eta galdera filosofikoak
patxadatik egiteko, Camisonen aburuz.
Horregatik, adituak honako galdera hau
egiten die gurasoei eta hezitzaileei forma-
zioak ematen dituenean: "Egunero ditu-
zuen eginbeharren zerrenda horietan, non
kokatzen duzue zeuen izatea edo zeuen
burua? Teorian badakigu lehendabizi geure
beharrak ase behar ditugula, baina prakti-
kan zer ari gara egiten? Lehenengo guraso
moduan kokatu behar dugu, seme-alabei
kokatzen eta autoerregulatzen laguntzeko;
eta horretarako tresna da filosofia".

Camisonek gaur egun oso beharrezko
ikusten du norbere baitara begira jar-
tzea, lehendabizi heldu moduan. “Gizarte
moduan bizi ditugun muturreko egoera
hauetan, kanpokoak jadanik ezin gaitue-
nez sostengatu, ezinbestean barnera joan
behar dugu. Oso deskonektatuak egon
gara, kanpora begira eta egite horretan
zentratuta, izatea erabat ahaztuta. Orain
ordea, argi dago kanpokoak ez gaituela
sostengantzen eta barnean aurkitu behar
dugu bizirapenerako kit-a; barnean aurkitu
behar dugu ongizatea”. Guraso moduan
norbere izatean eta, beraz, bizi filosofia lan-
tzean jarriko luke arreta Camisonek, gure
seme-alaben bidelagun izateko.

-

Flkarrizketa

“Oholtzatik behera ere,
kalean disidenteak gara”

Eneko Garcia

Albina Stardust drag erregina

Aurpegi ezagun bilakatu da Eneko Garciarena (Burlata, 1997) Albina Stardust
drag erregina moduan, baina elkarrizketa Enekori egin diogu, oholtzatik behera
ere ez-bitartasuna erakusteko premia dagoelako. Heziketa lana egiteko bokazio
politikoa du Eneko zein Albina moduan, oholtzan zein kalean.

Oholtza gainean eta Albina Stardusten la-
rruan mezu askatzaileak eta probokatzai-
leak jaurtitzen ditu Eneko Garciak. Eta gero
ikastetxeetara joaten da haurrekin drag
tailerrak egitera, esperimenta dezaten, au-
sart daitezen, izatera, norbera izatera aska
daitezen, zurrunegia baita bizitza bi kaxoien
barnean, haurrentzat eta helduontzat. "Pau-
so bat aurrera ematea falta da: showetara
etortzen direnei gero esatea, 'ba hauek kale-
ra ateratzen dira eta horrela bizi dira eta egin
daiteke eta bizi daiteke; eta guai dago!"

Aurreko zenbakiko Gai Nagusia Pirritx, Po-

rrotx eta Marimototsi eskaini genien, eta
haiek omentzeko drag erregina pila bat igo
zineten BECeko oholtzara maiatzaren 3ko
ekitaldian. Gurasoek eta umeek zuekin egin
genuen dantza... Zerbait gertatzen ari al da
Euskal Herrian?

Uste dut baietz. Aldaketa bat badago eta
jendeak ikusten ditu identitate berriak eta
genero adierazpen berriak, eta ez soilik tra-
bestiongan. Askotan fokua guregan jartzen
da, trabestia oso ikusgarria delako, baina
oraindik oholtzaren azpikoa ikustea falta
dela uste dut, eta, horregatik, elkarrizketa
hau Eneko moduan egitea guai iruditzen




zait, oholtza gainean showa egiten dugula,
baina gero egunerokotasunean genero adie-
razpen molde berriak ere badaudela ikuste-
ko; dena ez da bitarra, “hau neskena”, “hau
mutilena”... Ikuspegi hori gainditu nahi dugu.
Oholtzatik behera ere, kalean disidenteak
garela ikustea guai dago. Horregatik esaten
dugu gu ez garela emakumez janzten, ze, zer
da emakumez janztea? Yogurina Borovak
esaten du bera emakume batengandik bai-
no hurbilago dagoela pailazo batengandik,
eta hala da.

Eneko, zu nola iritsi zara honaino?

Bidaia luze-luzea izan da. Ni trabesti jaio
nintzen: nire ahizparen bufandak gona mo-
duan jartzen nituen; amaren takoiak janzten
nituen; beti izan ditut panpinak; beti izan naiz
super marikita eta feminitateak liluratu egi-

ten ninduen; eta etxean beti utzi izan didate,
puntu batera arte, nahi nuena egiten eta as-
kea izaten. Etxean beti egon dira muga ba-
tzuk, baina besteek esango zutenagatik edo
bullying-etik babesteko. Gero, nerabezaroan,
kontziente izan nintzenean gizartea nolakoa
den eta zer espero den nitaz, 0so maskuli-
noa, 0oso normatiboa eta heterosexuala iza-
ten saiatu nintzen. Batzuetan pausotxo ba-
tzuk aurrera ematen nituen, baina ingurutik
jasotzen nuen feed backarekin atzera egiten
nuen. Beti egon da nire baitan borroka bat,
eta gaur egun, oraindik, ez naiz erabat askea.

Gasteizen berriro hasteko modua aurkitu
zenuen Itzulpengintza ikastera joan zine-
nean, ezta?

Bai, hiri berria, jende berria, queer jende asko
ezagutu nuen nire karreran... Orduan makilla-

jearekin eta ileordeekin hasteko aukera izan
nuen, lehendabizi modu teatralizatuan, per-
tsonaia bat izango balitz bezala, baina per-
tsonaia horrek eraman ninduen ni nor nin-
tzen eta nor izan nahi nuen planteatzera: beti
izan dut gatazka ea emakume transa naizen
ala ez naizen. Queer teoria aurkitu nuenean
eta ez-bitartasunari buruz irakurri nuenean,
berriro ere beste mundu bat ireki zitzaidan:
ez daukat erabaki beharrik. Txikitan ez zigu-
ten transexuala izatea zer den inoiz azaldu.
Nik uste nuen transexuala izateko alua edu-
ki behar zela eta ebakuntza bat egin behar
zenuela eta hori dena... eta nik ez nuen hori
nahi, nire gorputzarekin ez bainengoen de-
seroso. Ez nuela aukeratu behar konturatu
nintzenean eta normatiboak ez diren iden-
titateak daudela ikustean, mundu bat ireki
zitzaidan. Orduan drag-a nire bizitzan aplika-
tzen hasi nintzen.

Garai hartan ez zenuen erreferentzia han-
dirik izango Euskal Herrian; orain, berriz, zu
zara ez-bitartasunaren erreferentzia bat.
Niretzat oso beharrezkoa da ez-bitartasunaz
hitz egitea. Aldaketa behar dugu gizartean,
gurasoengan, izeba-osabengan, bizilagu-
nengan... Denek egin behar dute ikasketa eta
aldaketa, eta bereziki ikastetxeek eta hez-
kuntzak aldaketa handia egin behar dute.
Ikastetxeko esperientziak bizitza aldatzen
digu; nik txikitan trabesti bat ikusi izan banu,
bizitza aldatuko zidakeen. Orain ikastetxee-
tara joaten naiz eta drag tailerrak egiten di-
tut haur txikiekin, eta esperimentatu egiten
dute. Txikitan zer egiten genuen mozorroe-
kin? Esperimentatu. Guretzat Frozenen soi-
nekoa janztea ikaragarria zen, beste mundu
bat irekitzen zigun, eta ikaragarria zen beste
norbait izatearen sentsazio hori! Drag-aren
helburua jendea aska dadin inspiratzea da,
esperimentatu eta jolastu dezagun.

Ez omen zitzaizun gustatzen gizon izenda-
tua izatea, ezta? Nola gainditu zenuen bes-
teen begiradak zeukan eragin hori?

Txikiak garenean ikusten dugu gizona iza-
tea futbola eta kirola gustatzea dela, eta nik
gustuko nituen gauzak ez ziren gizonenak.
Horregatik kritikatzen ninduten eta bullyinga
jasaten nuen. Neure buruari galdetzen nion:
ez baldin banaiz gizona, emakumea al naiz?
Batzuk eroso daude hor, baina beste askok
prozesu bat egin dugu eta ikusi dugu ez gau-
dela hor eroso.

Feminismoa izan da askorentzat deseroso-
tasun horiek izendatzeko modu bat.
Feminismoari esker identifikatu dugu guta-
ko askok ere geure burua garen moduan.
Hurrengo pausoa bitartasuna apurtzea
izan behar da. Horrekin ez dut esan nahi
emakumeak desagertu behar direnik edo
euren errealitatea ikusi behar ez dugunik,
hori tontakeria hutsa da; baina bitartasuna
gainditu behar dugu. Izan ere, gizona/ema-
kumea, maskulinoa/femeninoa... bitartasun
horretan non marrazten dugu limitea? Pra-
ka bat maskulinoa da? Gauza batek bestea
kolokan jartzera eramaten gaitu: erabiltzen
dugun arropaz pentsatzen hasi eta arropak
eraman gaitzake genero adierazpena zalan-
tzan jartzera, eta horrek genero identitatera,
eta horrek sexu orientaziora... dena pausoka
doa. Eta aipatu nahi dut zeinen garrantzitsua
den pertsona bati aldatzeko aukera ematea:
pertsona batek esan dezake gaur ez-bitarra
dela eta bihar emakumea dela; ba kito! Ezin
dugu kuestionatu pertsona baten prozesua.
Beste pertsona baten identitatearen gaineko
iritzia ez da iritzia, epai bat da. Adierazpen
askatasunaren izenean, iritzi guztiak erres-
petatu behar ditugula eta tontakeria hori sal-
du digute... karifio, hori ez da egia! Nik erres-
petatuko dut zure iritzia kafesneari buruz,
baina nire nortasunari buruzko zure iritzia ez,
edo emakume transak ez direla emakumeak
esatea ez da iritzi bat, hori nazismoa da.

Nola ikusten duzu zure ikasle garaiko errea-
litatea eta gaur egun ikastetxeetan aurki-
tzen duzuna?

“Queer teoria aurkitu nuenean
eta ez-bitartasunari buruz
irakurri nuenean, beste
mundu bat ireki zitzaidan: ‘ez
daukat erabaki beharrik™

“Nik errespetatuko dut zure
iritzia kafesneari buruz,

baina nire nortasunari
buruzko zure iritzia ez, edo
emakume transak ez direla
emakumeak esatea ez da iritzi
bat, hori nazismoa da”

“Nik egiten dudana nire
disidenteentzako da:

ikastetxe batera joaten
naizenean eta marikita bat,
bollera bat, pertsona trans

bat edo ezberdina den norbait
ikusten dudanean... ume horiei
mundua irekitzen zaie, eta nik
haiengatik egiten dut egiten
dudana, argi eta garbi”

Askoz gehiago hitz egiten da gaur egun gai
hauen inguruan. Egia da, baita ere, orain-
dik ikasleengandik entzuten ditugun gauza
asko kezkagarriak direla. Horregatik diot
hezkuntza ezin dela ikastetxeetan bukatu:
etxera eraman behar dugu. Guztiok gara
hezkuntza. Hemen [Nafarroan], adibidez,
Skolae programa daukagu eta lan handia
egiten du gurasoekin. Guraso moduan ga-
rrantzitsua da ikasteko prest egotea. Jendea
trans pertsona bat hurbil daukanean hasten
da gai honi buruz ikasten eta entzuten, bai,
marabilla, baina gaur egun informazio guztia
eskura daukagu eta gai hauei buruz ez bal-
din badakigu ezer, ez dugulako jakin nahi da.

Feminismoak eta LGTBI kolektiboaren
ikusgarritasunak gora egin duten neurrian,
jarrera atzerakoiak ere indartu egin direla
ikusten dute irakasleek.

Diskurtso atzerakoi horiek ez dira inoiz joan.
Agian momentu batean diskurtso horiek
isilarazi ditugu eta ez dira onargarriak izan,
baina erreakzionarismoak gora egin duen
heinean, jende horrek beldurra galdu du, eta
nahi duena esanda ere, ikusten du ez dagoe-
la arazorik. Hori ikusten da leku guztietan, fa-
xistak Tik Token eta telebistan eta leku guz-
tietan hitz egiten ari dira eta inork ez die ezer
esaten, adierazpen askatasunaren izenean.

Egoera horretan, ez-bitartasunean edo ge-
nero identitate anitzetan kokatzen diren
ume askoren gurasoek kezka adierazten
dute. Zuk zure gorputza jartzen duzu borro-
ka honetan... Nola bizi duzu beldur hori?

Beldurra beti dago, ze egunero jasotzen di-
tugu erasoak, modu askotan. Erasoa ez da
soilik hitz bat edo hostia bat. Eraso batzuk
normalizatu izanak kezkatu egiten nau, eta
uste dut emakumeek ere normalizatu egin
dituztela: "betikoa da eta ez da ezer gerta-
tzen". Bai, gertatzen da, eta hor borroka dago
egiteko. Baina, era berean, ezin gara egune-
ro borrokan bizi, nekagarria baita. Gaur egun
nik nire posiziotik eraso bat jasaten duda-
nean baditut erantzuteko erremintak, eta ba-



dut laguntza eskatzeko sare bat. Baina txi-
kiak garenean ez dugu horrelakorik, eta hori
oso kezkagarria da. Gai honekin orientatzai-
le asko galduta ikusten ditut ikastetxeetan,
eta justu haiek izan behar dira honen ingu-
ruan jakin behar dutenak eta lan egin behar
dutenak. Ikastetxeek benetako protokoloak
eduki behar dituzte eta erantzukizuna hartu
behar dute. Eta ez noa bullyingeraino, ko-
mentario diskriminatzaile bakar bat ere ezin
da onartu, haurrek espazio seguruak behar
baituzte ikastetxeetan. Nik askotan pen-
tsatzen dut, "benetan ez dituzuela egoerak
ikusten?" Ni irakaslea izan naiz, eta ikusten
da eta entzuten da. Zer gertatzen den ikus-
tea 1+1 batzea bezain erraza da: ikasle bat
disidentea denean ikusten da; pertsona bat
sexu orientazioagatik, elikadurarengatik,
gorputzarengatik... edo dena delakoagatik
ezberdina denean, ikusten da, eta hor eran-
tzukizuna duenak hartu egin behar du.

Eneko, nolatan hartu duzu zuk jarrera politi-
ko eta pedagogiko hau?

Nik asko sufritu dut, baina beti izan naiz oso
pertsona ausarta eta hitz egiten eta esaten

jarraitu dut, eta nire espazioak eta segurta-
sun burbuilak bilatzen —burbuilak beharrez-
koak dira eta ni 0so gustura bizi izan naiz eta
bizi naiz burbuilan—. Ni hainbat pertsonak
inspiratu naute eta modu berean, nik ere
beste batzuk inspiratu nahi ditut. Lady Gaga
bere diskurtsoarekin, bere musikarekin eta
bere mezuekin deskubritu nuenean ikara-
garri lagundu ninduen, bada orain, nire dis-
kurtsoak, beste askoren diskurtsoak bezala,
lagun diezaieke beste pertsona askori. Pro-
zesu bat egin dut honetan ere, ze nire helbu-
rua, hasiera batean, jendeak nik pasa nuena
ez pasatzea zen, eta momentu batean ulertu
nuen hori ezinezkoa dela; tristea da, baina
gauza batzuk pasa egin beharko dituzte, ze-
ren errealitatea hor dago, eta gauzak gerta-
tuko dira.

Ez diozu soilik disidentea izan daitekeen
horri laguntzen, beste pertsonengan ere
eragiten duzu, hasteko hemen zaudela era-
kutsiz; errealitate hau ukaezina da.

Polita da horrela ikustea. Hain zuzen ere,
hori lortu nahi dugu. Nik argi eta garbi esa-
ten dut nik egiten dudana nire disidenteen-

tzako dela; ni ikastetxe batera joaten naize-
nean eta marikita bat, bollera bat, pertsona
trans bat edo ezberdina den norbait ikusten
dudanean... ume horiei mundua irekitzen
zaie, eta nik haiengatik egiten dut egiten du-
dana, argi eta garbi. Irakaslea naizenean ere,
Eneko naizenean, haientzat arnasgune bat
eta espazio seguru bat izateko egiten dut
egiten dudana. Baina pertsona hauei lagun-
tzeko, besteak hezi behar ditugu, eta uste
dut erradikalagoak izan behar dugula hezi-
keta horretan, eta gauza batzuk ez ditugula
onartu behar: tolerantzia zero behar dugu.
Oraindik asko entzuten dugu, "eske haurren
gauzak dira"; karifio kontuz! Ez dira haurren
gauzak, ez da broma bat, ez da txiste bat
eta ez da kontu isolatu bat, ez, eta guraso
moduan hori pentsatzen baduzu, kontuz, ea
etxe horretan ere zer broma eta zer txiste
egiten diren!

Gehitu nahiko nuke ez dela hain zaila. Ez da
hain zaila komentario batzuk ez egitea, ez
dela hain zaila espazio seguruak sortzea...
igual zaila izan daiteke jaiotzetik haur bat
ez-bitartasunean eta generorik gabe haztea,
baina ez dugu hori exijitzen, exijitzen duguna
oso oinarrizkoa da. Nik gaur egun ezagutza
konkretu batzuk exijitu egiten ditut, gaur
egun ez baldin badakizu zer den feminismoa
edo ez-bitartasuna... aizu, irakurri! Ez dakizu
ez duzulako jakin nahi!

Euskaratik egiten duzue hau, behar zen hai-
ze bat ekarri duzue... kontzientziatik eta po-
litikatik egiten duzue.

Mundu guztian bezala, Euskal Herrian pun-
kak ikaragarrizko indarra izan du, oso iraul-
tzailea zen gizon batek oholtzatik "puta poli-
cia" oihu egitea, ados, hala izan da, baina nire
iritziz, gaur egun hori ez da hain iraultzailea,
hori norma bihurtu da. Gaur egun iraultzailea
da trabesti bat egotea txosnetan; emakume
bat egotea txosnetan bakarrik, beste gizon
askorik gabe; kartel batean emakume bat
baino gehiago egotea... hori da iraultzailea
gaur egun. Ireki egin behar dugu, baita eus-

kal kultura ere. Egungo gizartera egokitu
behar duguy, bestela, pikutara goaz.

Esan duzu, “ez naiz guztiz askea”, zer
beharko zenuke guztiz askea izateko?
Beste planeta batera joan beharko nintzate-
ke! (barrez). Mundu utopiko horretan gene-
rorik gabeko gizarte bat nahi nuke, non ez di-
ren generoak eta genero rolak ezberdintzen.
Hori ezinezkoa ikusten dut gaur egun, baina
aurrerapauso batzuekin hurbil gaitezke; hiz-
kuntza aldatuz, hizkuntza eraldatuz, legalta-
suna eraldatuz eta genero ez-bitarra onartuz
eta ikusgarritasuna emanez.. eta guztiz
aske izateko kapitalismoa ere bukatu behar-
ko litzateke, ze gauza bera da, kapitalismoa,
matxismoa, LGTBIfobia.. Ez dakit guztiz
aske inoiz izango naizen, baina mundu ideal
hori generorik eta dirurik gabeko mundu bat
izango litzateke!

Albina Stardustek zer eman dizu?

Niri identitatea eman dit: drag-aren bitartez
garatu dut nor naizen. Ni 0so lotsatia izatetik
nentorren, ez nuen hitz egiten, luma ezkuta-
tzen saiatzen nintzen, oso normatiboa nin-
tzen, lodia nintzen... Nire helburua oharkabe-
ko pasatzea zen, eta drag-a justu kontrakoa
da, mundu guztiak begiratzea da. 10 euroko
peluka batekin drag-ean hain ondo sentitzen
banaiz, zergatik ez ekarri hori nire egunero-
kotasunera? Orduan hasi nintzen pixka bat
makillatzen eta pixka bat jolasten, eta gutxi-
naka ahalduntzen. Eta bat-batean konturatu
nintzen jendeak beti begiratuko nauela, ez-
kutatzen saiatzen naizenean eta baita ni nai-
zena guztiz ateratzen dudanean ere. Hortaz,
zergatik ezkutatu behar dut naizena, modu
berean begiratuko banaute? Eta beste pau-
so bat da oholtzatik behera ere disidentzian
bizitzea. Drag-a, oraindik ere, mozorro mo-
duan ikusten da, eta oholtza gainean egin
daitekeen zerbaiten moduan, baina pauso
bat aurrera ematea falta da: gure showetara
etortzen direnei gero esatea, "ba hauek kale-
ra ateratzen dira eta horrela bizi dira eta egin
daiteke eta bizi daiteke; eta guai dago!".

Urte gozoak
Haurrak kalean apunta ditzagun

Nerabezaroa
Uda luze bat aurretik

Haurdunaldia

“Nola sartu zen nire
anaia amaren tripan?”

Anna Salvia psikologo eta sexu hezitzaileak eta Cristina Torron
ilustratzailek haur txikienei ugalketa azaltzeko egindako liburua euskaraz

argitaratu du Ttarttalok. Beldurrak eta tabuak atzean utzi eta gaiaz natural eta
erraz hitz egiteko baliabideak eta gida dakartza, 4 urtetik aurrerakoentzat.

exualitatea ez da soilik ekintza
S erotikoetara mugatzen, gure izateak,

loturak, eta harremanak eraikitzeko
eta desiratzeko moduen parte da. Gero
eta zabalduago eta barneratuago daukagu
sexualitatea, pertsona bakoitzaren identi-
tatearekin, gorputzarekin, emozioekin edo/
eta alderdi sozialekin lotua dagoela, baina
oraindik ere sarritan kosta egiten da umee-
kin gaiaz naturaltasunez hitz egitea. Horren
adibide da haurrek hain modu naturalean
galdetzen digutenean, "nola egin nindu-
zuen ni?" galderari erantzuteko lotsak eta
beldurrak etortzea. Anna Salvia psikologo
eta sexu heziketan adituaren arabera, ho-
rren atzean urte luzetako ikuspegia dago:
"Luzaz gure kulturan ez da egokitzat jo izan
haurrekin gai honetaz hitz egitea, eta ho-
rregatik, familia eta hezitzaile askori zaila
gertatzen zaie oraindik". Tabuak harrotzeko
eta haurrekin ugalketaz eta sexualitatearen
zati horri buruz natural eta hitz xumeekin
hitz egiteko, heziketa liburua egin zuen
Cristina Torron ilustratzailearekin, eta orain

euskarara ekarri du lana Ttartalok, Honela
egiten da haur bat!izenburupean.

Eskolan 4. mailan landu ohi dute giza
ugalketa, baina haurrei txikiagotan sortzen
zaizkie umeak munduratzeko prozesuari
buruzko galderak, Salviak dioen moduan:
"Bizitzako lehenengo urteetan neska-muti-
lek haurrak nola egiten diren jakin nahi iza-
ten dute, nola ote den posible haurtxoak
ezerezetik sortzea edo nola litekeen garai
batean haiek berak ez existitzea". Psikolo-
goak ohartarazten du familiek eta hezitzai-
leek ez badiote sexu-heziketako premia
hain oinarrizko honi erantzuten, galdera
horien erantzunak "beste nonbait bilatzen"
ikasiko dutela. Izan ere, sexu heziketako
adituaren arabera, "umeak hitz egiteko gai
diren unean bertan" agertzen da haurrak
nola egiten diren jakiteko grina, 2 eta 3 urte
artean. "Nola sartu da nire anaiatxoa ama-
ren sabelean? Nondik irtengo da? Zer jaten
du? Pixa eta kaka hor barruan egiten ditu?...
Bada, galdera horiei eutsi eta hitz xumee-



tan "umeen adinari egokitutako hiztegi
erraz bat erabiliz" proposatzen du galderei
erantzutea. "Ez dute zertan gizakien ugal-
ketaren inguruko ulermen erabatekoa eta
xehea izan. Nahikoa dute ugalketa zer den
ulertzen hastea, eta bereziki garrantzitsua
da gaia tabua ez bihurtzea". Psikologoak
ikusten baitu oraindik ere guraso zein he-
zitzaile askorentzat sexualitatea bere oso-
tasunean ez ezik, ugalketa bera ere tabua
dela: "Familia eta profesional askok uste
dute haurrei gizakien ugalketa azaltzea
biologiako klase magistral bat ematea dela,
hitz oso tekniko eta ulergaitzekin, horixe
delako guk jaso dugun azalpen bakarra".

Tabuak, beldurrak eta galdera deserosoak

Tabu ugari harrotzen ditu liburuak, fami-
lien ohiko beldur eta kezkei hitza jartzen
baitie; "haurra egiteko zakila baginan sartu
behar dela esaten badiot, probatu nahiko
du?", galdetu izan diote sexu hezitzaileari,
edo haurrak norbere sorreraz galdetzean,
gurasoen kezka izan ohi da noraino eman
azalpenak; egileak honakoa proposatzen
du: "Zure seme-alabei nola sortu zenituen
esplikatzeko, ez dut esan nahi gau hartan
zer sexu praktika egin zenituen azaldu

behar diezunik, baizik eta maitasuna
eginez sortu ote zenuten ala profesionalen
laguntzaz, eta —gehitzen du— prozesuari
buruzko pasadizo kutun batzuk aipa ditza-
kezu". Edota, zer erantzun haurrak, sorkun-
tza azaltzen diogunean, "nola egiten den"
ikusi nahi duela esaten badu? Salviak dio
ume batzuk hain liluratuta gelditzen direla
sorkuntzaren istorioa entzutean, gurasoi
eskatzen dietela jakinarazteko maitasuna
egiten duten hurrengo aldian ikusi egin nahi
baitute. "Eskaera honek blokeatu egin ohi
ditu helduak, ez baitute halako proposame-
nik espero. Haurraren eskaera guztiz natu-
rala da eta aukera ematen digu sexu-harre-
manak intimitatean egiten direla azaltzeko.
Eta halako elkarrizketak oso egokiak dira
haurren sexu-abusuak prebenitzeko'.

Liburuak, halaber, sortzeko, erditzeko

eta edoskitzeko modu ugariez gain, dolu
perinatala jorratzen du eta baita familia
eta esperientzia aniztasuna ere: "Haurrek
ikas dezaten prozesu hauek bizitzeko
hainbat eta hainbat modu daudela”. Gaian
sakontzeko, ezagutzen dituzten pertsonen
adibideak jartzea gomendatzen du, "kon-
tzeptu abstraktu hauek istorio zehatz bihur
daitezen".

Lehen urteak

Tinko eta samur

Mugekin zailtasunak eta jarrera arazoak dituzten umeen kasuak gero eta
gehiago ikusten dira ikastetxeetan eta psikopedagogoen kontsultetan, besteak

beste, gurasoak “hegaldi moduan” daudelako. Leyre Cano psikopedagogoaren
arabera, umeek tinkotasun eta samurtasun handiagoa behar dute.

elefonoa hegaldi moduan jartzen
I dugu inork ez molestatzea nahi

dugunean. Baina, tamalez, telefonoa
gutxiegitan jartzen dugu modu horretan,
eta gu geu, helduok —gurasoak— gara se-
me-alabekin eta haurrekin hegaldi moduan
egoten garenak, presente bai, kontziente
ez. Halako kasu gero eta gehiago ikusten
ditu Leyre Cano psikopedagogoak.

Eta irakasleek eta hezitzaileek ere hala
esaten diote Canori ikastetxeetan tailerrak
eta hitzaldiak ematen dituenean, gaurko
gizartearen ezaugarria dela gurasoak, as-
kotan, ez daudela egon behar dutenera, aldi
berean hamaika gauzatara... eta ezertara ez
daudela. "Gaurko gizartean helduok gero
eta gehiago funtzionatzen dugu hegaldi
moduan eta horrek haurrarekiko konexioa
galarazten du. Helduok geure buruarekin
konektatu behar dugu lehendabizi, ez da
nahiko presente egotea, kontziente egon
behar dugu, eta gure kontzientziatik pre-
sentzia zaindu behar dugu: nola nago ni eta
zer ari zait gertatzen haurra entzuten duda-

nean?". Haurrarekiko harremana zaintzeko
presentzia eta kontzientzia emozionala
behar ditugu, Canoren aburuz: "Seme-ala-
bekin komunikazio ona nahi badugu, haurra
benetan entzun behar dugu; komunikazioa
zaintzea, harremana zaintzea izango da".

Izan ere, gurasoak "presente bai, baina
kontziente ez" egote horren ondorioak gero
eta gehiago ari dira sumatzen seme-alaben
jarreretan. Haurrek gero eta arazo gehiago
dituzte mugak onartzeko eta frustrazioa
kudeatzeko zailtasun handiak erakusten
dituzte, eta horrek guztiak kideen arteko
errespetu faltak eragiten ditu, baina baita
irakasleekiko zein gurasoekiko jarrera
desegokiak ere; arauak ez errespetatzea
eta betetzea, haurren ezinegona... Canoren
ustez, gurasoak, oro har, motz ari gara
gelditzen haurrek behar duten tinkotasu-
nari dagokionez. “Helduok mugak jartze-
ko zailtasunak ditugu; historikoki eredu
autoritariotik permisibitatera pasa gara, eta
tinkotasuna alde batera utzi dugu. Guraso
moduan interesgarria da norbere marra



gorriak zein diren zehazteko ariketa egitea,
eta seme- alaben aurrean, muga horiei
tinko eustea.”

Tinkotasuna behar-beharrezkoa dela —eta
gaur egun falta dela— ikusten du Canok.
Baina zehazten du tinkotasuna ez dela

oihu egitea: "Tinko ez da bortitz; tinko ez
da oihuka edo modu txarrean hitz egitea
seme-alabei. Tinko mugak argi ezartzea
eta limite horiei eustea da. Ezin dena ezin
da, eta hori argi eduki behar dute gurasoek
eta umeek’. Tinkotasuna eta nagusikeria
nahasten direla uste du adituak: "% 100
tinkoak izan behar dugu eta % 0 bortitz.
Tinkotasuna begirada, gorputza eta ahots
lasaia ere bada; muga argia denean, pareta
baten modukoak izanda, haurrek oso ongi
ulertzen dute muga non dagoen, baina, ho-
rretarako, helduak argi eduki behar ditu bere
mugak eta eutsi egin behar die".

Mugak argiak eta zehatzak izan behar dira,
baina ez itogarriak eta ezta infinituak ere.
Canoren aburuz, gurasoak oreka bilatu

behar du arauen eta malgutasunaren
artean: "Marra gorriak 0so argi ezarri behar
dizkiegu, eta, hortik aurrera, askatasuna
eman behar diegu”.

Maitasun momentuak

Tinkotasuna falta dela esatean, ordea,
psikopedagogoak ez du esan nahi samu-
rregiak garenik, edo maitasun handiegia
erakusten diegunik seme-alabei. Canoren
aburuz, hori ere falta baita gaur eguneko
harremanetan: "Tinkotasun faltaz gain,
gabezia emozionalak ari dira ikusten

gero eta gehiago haurrengan. Haurrek
samurtasun handia behar dute, goxotasun
handia eta maitasun espliziatua. Begietara
begiratu eta lasai egoteko espazioak eta
denborak falta zaizkigu gaur egun, korrika
edo hegaldi moduan gaude, haurrei behar
dituzten sustengu momentu goxo horiek,
benetakoak eta kalitatezkoak eskaini
gabe. Emozionalki konektatu behar dugu
gure seme-alabekin, haurrak ulertuak eta
ikusiak senti daitezen".

Urite gozoak

Haurrak kalean
apunta ditzagun

Datorren kurtsoan haurrak eskolaz kanpoko jardueretan apuntatzeko eskaintza
zabalairisten den garai hau aisialdiari buruz gogoeta egiteko unea izan daiteke.

Asier Huegun Pedagogiako eta Gizarte Hezkuntzako irakaslearen arabera
aisialdiak esperientziak bizitzeko espazioa eta denbora izan beharko luke.

turteko eskaintza iristen zaigu emailera

edo etxeko buzoira: musika eskola, fut-
bol taldea, pilota, eskalada, dantza, ingelesa,
judo, marrazketa, atletismoa, taekwondo...
eta ezin konta ahala aukera eskaintzen zaiz-
kigu gure seme-alaben aisialdirako. Adituei
behin eta berriro entzun diegu haurrek jolas-
teko denbora behar dutela, eta kalea behar
dutela, baina askotan "umeak nahi du"
horren aitzakiapean, hara eta hona apunta-
tzen amaitzen dugu. Zeinen hobe beharrez
apuntatzen ditugu haurrak eskolaz kanpoko
hainbeste jardueratara? Hurrengo ikastur-
teari begira jarrita, haurra han edo hemen
apuntatu aurretik, pentsatu al dugu nolako
aisialdia nahi dugun gure seme-alaben-
tzat? Euren zaletasunak aurrera eramateko
baliabideak eskaintzea aberasgarria izan
daiteke, baina, eskolaz kanpo ere hezkuntza
arautuko eredu berberak jarraitzen dituzten
jarduerak, espazio itxietan, zurrunak, eserita

I kasturtea amaitu aurretik hurrengo ikas-

egiten direnak... komenigarriak ote dira?

Asier Huegun EHUko Pedagogiako eta
Gizarte Hezkuntzako irakaslearen arabera,
berez ez dago gaizki denbora librea anto-
latzea, "baina neurriz kanpo gertatzen de-
nean, eztanda egiten du’, ohartarazten du.
"Aisialdiak esperientziak bizitzeko denbora
eta espazioa izan beharko luke", Huegu-
nen aburuz. "Esperientzia esanguratsuak
bizitzea beharrezkoa da pertsona izateko,
haur, gazte zein heldu izan. Ideia hori dago
aisialdi hezitzailearen oinarrian. Gaur egun
hori dezente galdu da, eta seguruenik gure
paradigma kulturalen eta inertziaren ondo-
rioz denbora okupatuta edukitzea bihurtu
da aisialdiaren helburu. Sistema ekonomi-
koaren ondorioz, gurasoek denbora hartuta
dute, eta horrek haur eta gazteen aisialdian
eragina du”. Horri atxikitzen dio Pedago-
giako eta Gizarte Hezkuntzako irakasleak
gaur egun aisialdiko jarduera asko "espazio



itxietan, helduek gidatuak, programatuak
eta ordainduak izatea".

Huegunek deskribatzen duen aisialdi
ereduaren atzean, Nerea Agirre Mondra-
gon unibertsitateko irakasleak sistema
produktiboaren itzala ikusten du: "Haurrek
denborari etekina atera behar izaten diote
ikasturtean zehar, eta ez soilik eskola ordue-
tan, eskolaz kanpoko ekintzekin ere hartua
izaten dute eguna, gure gizarte ereduan
sinetsita baitaukagu garrantzitsua dela
etorkizun oparo bat eraikitzeko prestatzea,
ikastea, janztea". Agirreren arabera, sistema
produktiboak balioesten ez dituen beste
ezaugarri batzuk dira haurrak aisialdian
behar dituenak, euren askatasunean, haien
erabakitzeko ahalmenean eta gozamenean
oinarritzea gomendatzen du, han edo he-
men apuntatzeko, malgutasunez jokatuz.

Haurra pinturara edo musika ikastera,

" Aukeratzen dugun horrek
ekartzen duen onurari
begiratu beharko genioke,
eta ea jarduera horrek uzten
duen aisialdi
ez-programatua garatzeko
denborarik"

Asier Huegun
EHUko Pedagogiako eta
Gizarte Hezkuntzako irakaslea

edo kirol batera edo bestera apuntatzen
dugunean, hori zertarako egiten dugun
galdetu beharko genioke geure buruari,
guraso moduan, Huegunen arabera. "Beste
gauza batzuk esperimentatzeko bitartekoa
den ala ez galdetu beharko genioke geure
buruari; gure gizartean oso barneratua da-
goen lehiakortasuna sustatzen den ala ez...
horretaz gogoeta egin beharko genuke".

Jarduerarik gabe, besterik gabe, kalea
eskaintzea izango litzateke hortik atera-
tzeko aukera bat. Aisialdi hezitzaileaz gain,
aisialdi informalari espazioa egin behar
zaiola uste du Hueguenak, kaleari loturiko
gizarte-prozesu naturalei bide ematen diete-
nak: "Hori asko galdu da. Kalea oso espazio
inportantea da berez, baina galdu egin du
sozializazio-espazioaren izaera; adin ezber-
dinetako haurrak nahasirik elkarrekin espe-
rientziak bizitzeko lekua zen garai batean.
Kalea gauzak elkarrekin sortzeko edota
elkarrekin aspertzeko eremua izan da".

Haurrak kaletik desagerrarazi dituztela
aspaldi esan zuen Francesco Tonu- cci
pedagogo italiarrak, baina esaera zaharra
da, halaber, bizitzarako eskola dela kalea,

harremanen eskola, gatazkak kudeatzen
ikasteko gunea, sormenaren eremua, norbe-
raren proiektuak burutzeko espazioa. Eus-
kal Herrira etorri berri den honetan ere kalea
aldarrikatu du Tonuccik haurrentzat, hemen
eman dituen hitzaldietan: "Garai batean,
ume guztiak, eskolako eta etxeko lanak egin
ondoren, etxetik ateratzen ziren. Denboraren
hirugarren atala zen hori; lehenengoa etxea-
rena zen, oinarrizko beharrizanak ase eta
afektuak, zoriontasunak eta minak garatzen
zituena; bigarrena eskola zen, beharraren
lekua, eta kalea hirugarren gunea zen, ume
guztientzat 3-4 urte betetzen zutenetik.
Hirugarren denbora hartan bizipen batzuk
izaten genituen, jolasean baino ezin zirenak
garatu, kanpoan eta heldurik gabe. Jo-
lasteko geure burua ezagutu behar duguy,
jolaskideak ezagutu behar ditugu, oztopoak
aurkitu eta gainditu behar dira. Hori guztia
desagertu egin da". Gure seme-alabak
kalera apuntatzea, beraz, aukera on bat izan
daiteke hurrengo ikasturteari begira.

Herriari edo auzoari
onura ekartzen dion aisialdia

Aisialdi hezitzailearen barruan, ordainpeko



ohiko zerbitzuez eta jarduerez gain, bes-
telako ekintza batzuk ere aukera moduan
ikustera animatzen du Huegunek. “Ausardia
puntu bat behar da, inertzia sozialari kontra
egitea 0so zaila da-eta. Aisialdi hezitzaileak
berez dituen balioak praktikan jartzen duten
jarduerak bilatzea” interesgarria ikusten du,
eta ikuspegi soziala lantzen duten jardue-
rak ere bai, elkarteetan nahiz auzolanean,
“herriari edo auzoari onura soziala ekartzen
dioten ekimenetan parte hartzea”.

Hurrengo ikasturteko eskaintzari begira
jartzean, Huegunen aburuz egin beharreko
beste hausnarketa bat jarduera gehienak or-
dainduak izateak dituen ondorioei buruzkoa
da: “Uste dut ez dugula nahikoa gogoeta
egiten aisialdiko ekintza horiek ordainduak
izateak zer eragin duen, horrek zer-nolako

bazterketa soziala sor dezakeen ahalmen
ekonomikoaren arabera... Aisialdia zerbitzu
bihurtzen denean, aisialdiaren berezko
ikuspegia galdu egiten du”.

Jarduerak aukeratzean edo ez aukeratzean,
horien zurruntasuna, helduen kontrola eta
haurren parte hartze eredua, lehiakortasu-
na, ordainpekoak izatea ala ez izatea eta
hizkuntza eredua kontuan izan beharreko
baldintzatzat ditu Huegunek: "Aukeratzen
dugunak ekartzen duen onurari begiratu
beharko genioke, eta ea jarduera horrek
uzten duen aisialdi ez-programatua gara-
tzeko denborarik. Haurrak denbora guztia,
goiz eta arratsalde, okupatuta baldin badu,
seguru ez dela onuragarria. Denbora librea
beharrezkoa da, eta baita kalean sozializa-
ziorako espazioak edukitzea ere".

Nerabezaroa

Uda luzea aurretik

Nerabeek oporraldi luzea izaten dute udan eta presioa eragiterainoko espektatibak
egin ohi dituzte biziko dituzten festen, bidaien edo abenturen gainean. Izar

Arregi psikologoaren aburuz, garrantzitsua da espektatibak jaistea eta uda
antolatzea, ardurak emanez, ahal dela lan bat bilatuz eta familia sendotuz.

erabezaroko udak bizitzako udarik
N luzeenak izaten dira, eta lzar Arregi

psikologoaren aburuz, espektatiba
handieneko oporrak ere bai. "Nerabeek
ikaragarrizko espektatibak izaten dituzte
udari begira: iruditzen zaie 14 urteko uda
euren bizitzako udarik onena izan behar
dela; 15 urteko uda, onena izan behar dela;
16 urtetako uda, onena izan behar dela...
Batzuentzat lehenengo parrandak izango
dira, eta pentsatzen dute bizitzako maitasu-
na ezagutuko dutela, lagun berriak egingo
dituztela, ikaragarrizko abenturak izango
dituztela... eta gero ohartzen dira... 'ez da

hainbesterako izan".

Oporrak hastearekin batera, beraz, nerabeen
espektatiba horiek jaitsi egin behar dira,
Arregiren arabera. Azken finean, presioa
delako eurentzat halako espektatibak
egitea oporrei begira: "lzugarrizko presioa
dago ondo pasatu behar horrekin, uda
aprobetxatu eta disfrutatu behar horrekin...
Bat-batean, ez daukate ingeleseko edo

matematikako azterketaren edo eskubaloi-
ko edo futboleko partiden presiorik... baina
beste presio batzuk dituzte: ligatu egin
behar dute; lagun artean ondo egon behar
dute; ondo pasatu behar dute; abenturak
eduki behar dituzte... antsietatearekin
jarraitzen dute”. Oporrak bestelako ikuspegi
batekin hartzea gomendatzen du psiko-
logoak: "Oporrak ailegatu dira eta horrek
esan nahi du eskolaz kanpoko beste gauza
batzuk egingo ditugula eta beste era batera
egongo garela, eta hori mundial etorriko
dela. Baina nerabeak ez lioke bere buruari
presio gehiago ezarri behar... Gero ere
etorriko dira festak eta hurrengo urtean ere
izango dira oporrak...".

Egungo gizartearen ezaugarria da "ezin ezer
galdu" hori; izena ere badu zerbait galtzea-
ren beldur horrek: Fomo da, ingelesezko
siglengatik: Fear of Missing Out. Lagunak
esperientzia ikaragarriez gozatzen ari direla
eta norbera horiek galtzen ari dela pentsa-
tzeak dakarren antsietate egoera da, eta



sare sozialen hedadurak areagotu egiten
du sentsazioa eta gazteei bereziki eragiten
die. Hala ikusten du Arregik: "Ematen du
oraingo gazteek ezin dutela ezer galdu:
ezin dute kontzertu bat galdu, ezin dituzte
festak galdu, ezin dute herrialde diferente
bat ezagutzeko aukera galdu... eta hori ez
da sanoa".

Uda bestela hartzea osasuntsuagoa eta
aberatsagoa iruditzen zaio adituari: "Igual,
uda ez aprobetxatzea da, hain zuzen ere,
benetan aprobetxatzea. Lasai egote hori ba-
liotsua da. Hori, nire ustez, guraso moduan
transmititu beharreko puntu garrantzitsu
bat da, eta gazteekin zuzenean landu behar
dena". Opor garaian denetarik izango dugu-
la kontuan izatea gomendatzen du psikolo-
goak: "Udan festarako momentuak egongo
dira, baina baita aspertzeko momentu asko
ere, eta ez da ezer gertatzen. lkasturtearen
arabera, gainera, momentu tristeak ere
egongo dira, eta tarteka triste egotea ere
normala, sanoa eta ebolutiboa da". Guraso

moduan hori jakitea garrantzitsua da psiko-
logoarentzat.

Beraz, oporretako lehen egunak espektati-
bak jaisteko eta deskantsua hartzeko izan
beharko lirateke, oro har, Arregiren aburuz.
"Egun batzuk lasai utzi nerabeari eta esan,
horiek direla bere oporrak... eta, gero kome-
ni da bi hilabete eta erdi horiek antolatzea
eta aurreikuspen bat egitea". Nerabe bakoi-
tzaren eta familiaren kasua desberdina den
arren, orokorrean hitz eginda, Arregirentzat
garrantzitsua da nerabearekin oporrei begi-
rako aurreikuspena egitea; eta deskantsuaz,
jaiez eta bidaiez aparte, kontuan izateko
hiru ezaugarri garrantzitsu ikusten ditu ne-
rabeen opor luzeei begira: ardurak hartzea;
ahal denean lan bat egitea; eta familiako
denbora indartzea.

Gurasoek lan, nerabeek jai

Nerabeak oporretan dauden aste askotan
gurasoak lanean egon ohi dira, eta horrek,

hazi hezi

etxe askotan, erritmo talkak sortzen ditu.
Hori saihesteko, eta berez ere nerabeen
garapenean ezinbestekoa delako, Arregi-
rentzat garrantzitsua da nerabeek opo-
rretan ardurak hartzea: "Gurasoa lanetik
etxera itzuli eta artean nerabea pijaman,
etxea hankaz gora... egoera horiek saihes-
tea komeni da eta, adinaren arabera, ardu-
ra batzuk ezartzea; 12 urterekin, adibidez,
egunero ogia erosita, jantzita eta ohea
eginda edukitzea egokia izango litzateke".

Eta 16-17 urterekin ardura horiek udako
lantxo bihurtzea interesgarria da, psikolo-
goarentzat: "Hasteko, euren austoestimua-
rentzako mundiala delako; nerabeak oso
baliagarri eta ondo sentitzen dira ardurak
betez, euren dirua irabazita eta baliagarri
sentituz; gainera, sakrifizioaren balioa ikas-
ten dute". Haatik, oso zaila da 16 urterekin
norbere kabuz curriculuma bidaltzea eta
lana aurkitzea, eta gurasoen laguntza eta
motibazioa eskatzen ditu Arregik euren
seme-alabak udako lana aurki dezan: "Gu-
rasoen partetik motibatu eta sinetsi egin
behar dugu gure seme-alabari on egingo
diola lan egiteak, eta lagundu egin beharko
genioke lan hori bilatzen".

Seme-alabaren, familiaren eta
kasuaren arabera...

Gomendio orokorrez gain, gero, kasuan
kasu, gure seme-alabari begira, ikasturtean
zehar sustatu ezin izan diren alderdiak
sustatzea proposatzen du oporraldirako:
"Seme-alabaren arabera, familiaren arabera,
egoeraren arabera... ikusi behar dugu nola
gauden eta uda horretan zer behar dugun.
Ikasketetan oso ona den horrek, adibidez,
igual ingeleseko ikastaro batean apunta-
tzeko joera izan dezake, baina segur aski
hobeto etorriko zaio beste esparru batzuk
garatzea, adibidez, jendearekin erlazionatze-
ko aukera emango dion lantxo bat aurki-
tzea, edo udalekuetara joatea... Ikasturtean
zehar egin ez duen zerbait egitea ondo
etorriko zaio".

Gurasoekin kanpora

Noiz arte joan behar dira nerabeak
gurasoekin oporretara? Ohiko hausnar-
keta izaten da... Izar Arregi psikologoa
irteera horiek aprotxatzearen aldekoa

da, oporretan familiarentzako denbora
hartzeari garrantzi berezia ematen baitio.
“Seme-alabei transmititu egin behar diegu
guretzat, guraso moduan, garrantzitsua
dela oporretan elkarrekin egotea, eta kan-
pora baldin bagoaz, gurekin etor daitezen
nahi dugula”. Gurasoekin oporretara joan
beharragatik, nerabe batzuen kasuan
haserrealdia edo gogo falta ager daitez-
keen arren, psikologoak dio konturatzen
direnean euren onerako ere badela, gustu-




ra hartzen dutela irtetea: “Saiatzen baldin
bagara haiek ere gustura egoten eta ikus-
ten baldin badute aintzat hartuak direla,
jarrera ona hartu ohi dute”. Sarri, ordea,
gurasoentzat ere samurrago da nerabea
herrian utzita, haiek gabe, kanpora joatea:
"Askotan gurasoak gaude gure seme-ala-
bekin minduta eta dezepzionatuta, eta
guk nahi dugu gure seme- alabengandik
kit-kat bat egin, nerabezaroa eramatea

ez baita txantxa. Baina kontziente izan
behar dugu gai hori landu egin behar
dugula eta, gainera, aberasgarria dela
denbora hori elkarrekin egoteko hartzea".
Psikologoak egoki ikusten du gurasoak
bizi duena hitzetan jartzea: "Interesga-

Beste adibide bat jarri du psikologoak:
ordenagailuekin engantxatuta daudenen
kasuan, udalekuetara edo kirol ikastaroeta-
ra apuntatzea aukera ona izan daiteke, baita
lagunartea asko kostatzen zaien nera-

been kasuan ere. "Aukera moduan eskaini
udalekuak edo ikastaroak, ahal dela herritik
kanpo eta jende berriarekin". Psikologoak
dioenez, 12-13 urterekin ohikoak izaten dira
lagun arteko gora-beherak, eta oporraldian
arnasguneak bilatzea mesedegarria litzate-
ke. "Herrian edo ohiko lagunartean tokirik
aurkitzen ez duten horien kasuan, udan
herritik kanpoko ekintzetan apuntatzea inte-
resgarria litzateke, batetik, eguna betetzen
diolako, eta esperientzia berria eta lagun
arte berri bat irekitzeko aukera ematen
dizkiolako, herri txikietan norbere estiloko
jendea topatzea ez baita beti erraza izaten;
Usurbilgoak baldin bagara, nerabea joan
dadila Donostiara piraguatan ibiltzera...”.
Horrez gain, gurasoekin egin behar den opo-
rraldi horretan Europako hiri bat bisitatzera
edo hotel batera joan ordez, kanpin batera
joatea ideia ona litzateke, adituaren aburuz,
eta "nerabeen arteko sozializazioa bultzatu-
ko duten ekintzak baldin badaude, hobe".

rria da transmititzea gurasoontzako ere
errazagoa dela nerabea herrian lagatzea,
parrandak egiten eta nahi duena egiten,
baina ez dela harentzat egokiena eta guk
harentzat eta familiarentzat egokiena den
hori bilatzen dugula”.

Familiako elkarbizitza nola hobetu haus-
nartzeko parada eskaintzen dute oporrek,
Arregiren aburuz, eta baliatzeko deia egi-
ten du: "Oporraldia inflexio momentu bat
eta aukera momentu bat da familientzat,
beti ere, idealizatu gabe. Aldaketa txiki
handiekin asko indartu daiteke gaztea
bera eta baita gazteen eta gurasoen arte-
ko harremana, eta, beraz, familiako giroa".



Teknologia berriak

HUHEZIko irakaslea eta ikerlaria

Askotan entzuten dut segurtasun digitala zaindu beharko genukeela. Pasahitz sendoak ezar-
tzetik harago, zer izan behar dugu kontuan segurtasun digitala zaintzeko eta zergatik da hain

garrantzitsua?

SEGURTASUN DIGITALAREN barruan sartzen
diren beste hainbat elementu daude alderdi
teknikoez harago. Egia da segurtasun teknikoa
garrantzitsua dela eta ezin dugula alde batera
utzi, baina ulertu behar dugu segurtasun
teknikoa dela, batetik, gailu eta eduki digitalak
babestea eta ingurune digitalaren arriskuak
eta mehatxuak ulertzea; eta, bestetik, segurta-
sun-neurriak ezagutzea eta fidagarritasuna eta
pribatutasuna kontuan hartzea.

Horrez gain, konpetentzia digitalaren Dig-
Comp markoaren “Segurtasuna”ren dimen-
tsioak, beste hiru azpikonpetentzia ere jaso-
tzen ditu. Lehenengoa, datu pertsonalak eta
pribatutasuna babesten jakitea da; hau oso

lotuta egon daiteke pasahitz sendoak sortzea-
rekin, baina baita pasabhitz horiek partekatu
ezin direla jakitearekin, besteak beste. Bigarren
azpikonpetentzia osasuna eta ongizatea ba-
bestea da, eta gailu digitalen erabileran muga
osasungarriak jartzearekin (adibidez, denbora)
edota ergonomiarekin lotuta dago. Eta hiruga-
rren eta azken azpikonpetentzia ingurumena
babestea da: gailu elektronikoak behar ez
direnean itzaltzea, fitxategiak hodeian modu
arduratsuan gordetzea edo adimen artifizial
sortzailea soilik beharrezkoa denean erabiltzea
(gastatzen dituen baliabideengatik!), besteak
beste. Ikusi dugun moduan, segurtasunaren
txapelpean alderdi asko sartzen dira.



Haurrei teknologiak ongi erabiltzeko ahalegin horretan, eskolan ikasitakoa teknologia berrien
bidez garatzen lagundu nahiko nieke, ikasitakoa beste moduren batean ekoizten. Zer gomen-

dio emango zenidake?

NIK USTE dut errefortzu edo indargune digita-
lik egokiena dela teknologia digitalak haurren
sormena garatzeko aliatu gisa erabiltzea. De-
nok ezagutzen ditugu matematika edo hizkun-
tza errefortzurako aplikazioak; eta ondo daude,
denbora, kalitatea eta haurrak teknologiarekin
duen harremana zaintzen baditugu, motiba-
ziotik garapenean laguntzeko bultzada egiten
laguntzen dutelako. Baina egia da teknologiak
“kontsumitzeko” baino “sortzeko” erabiltzeko
jauzia egiten badugu, haurrengan gara ditza-
kegun jakintzak, trebeziak eta jarrerak beste

batzuk izan daitezkeela (konpetentzia digitalaz
ari naiz). Horregatik, ikasi duen horren gai-
neko sorkuntza egiten laguntzera animatuko
zintuzket: ikasi duenaren inguruko podcast bat
grabatzera (hizkuntza lantzeko), infografia bat
egitera (ideien abstrakzioa, deskonposizioa eta
sintesi-gaitasuna lantzeko) edota adierazpen
artistiko musikal bat egitera (sentsibilitatea
lantzeko). Teknologia digitalekin harremana
izateko moduak sormenetik egiten laguntzen
baldin badiegu, haien ekarpenei ematen diegu
garrantzia, ez soilik formatuari edo gailuari.

Edozein webgunetan, edozein aplikaziotan... baldintza eta cookie guztiak onartzen dituzten
horietakoa naiz, baina gero eta gehiago ari naiz irakurtzen, eta bereziki hezkuntzan gabiltza-
non kasuan, arreta berezia jarri behar dugula onarpen horietan. Zertan jarri beharko genuke
arreta? Zer ukatu beharko genuke? Zer-nolako arriskuak ekar ditzake dena onartzeak?

GAUR EGUN ohikoa da aplikazio eta webgu-
neetan "onartu” botoia azkar sakatzea, baina
hezkuntzan gabiltzanok arreta berezia jarri
behar diogu datuen erabilerari. Onartzen
ditugun baldintzetan, garrantzitsua da jakitea
zer datu biltzen diren, zertarako erabiliko
diren eta noren esku geratzen diren. Bereziki
kontuz ibili behar dugu haurren eta ikasleen
datuekin, eta ahal den heinean, publizitate
helburua duten cookie-ak edo baimenak

ukatu. Dena onartzeak gure kontrolpetik
kanpo utz ditzake datu sentikorrak, eta
horrek pribatutasun-arriskuak ekar ditzake.
Gakoa ez da dena ulertzea, baizik eta bene-
tan beharrezkoa dena onartzea zalantzan
jartzea. Alternatiba seguru bat izan daiteke
datu sentikorrak dituzten artxiboak (ikasleei
buruzko informazioa, notak...) soilik lokalean
izatea, hodeiko plataforma komertzialetan
partekatu gabe.

Sexologia

Aitziber Estonba
Sexologoa

Gure seme-alabak (10 eta 8 urte) musuekin eta harremanen gaiarekin puri-purian daude, be-
reziki Goazen!ikusi osteko egunetan. Elkar musukatzen (“morreatzen”) aritzen dira, eta guri
ere eskatzen digute... Jolas moduan hartzen dugu, eta euren artekoan ez dugu mugarik jartzen,
baina gurekikoan bai... Nola erreakzionatu beharko genuke agertzen duten irrika horren
aurrean?

PLANTEATZEN DUZUN egoeran nik ez dut es- eta haien arteko adin tartea ez da handia,

kuhartzerik ikusten. Badirudi telebistan ikusten ~ —hala balitz, egoera pixka bat desorekatu zite-
dituzten hainbat egoerek irrika sortzen dietela keen agian—. Seguru aski, egunak aurrera joan
(helduoi bezala) eta anai-arrebekin jolasera ahala eta irrika hori anaiarekin edo arrebarekin
eramateko aukera dutenez, horixe egiten dute. aseturik, jada pasako zaie eta kito. Haurrak
Biak egoera horretan gustura daudela dirudi, horrelakoak dira: asetu eta aurreral

Ez dut uste haiek musuka eta irrika hori
asetzen ari direnean, ezer egin behar duzuenik.
Agian, ondoren esan diezaiekezue Goazen!
bezalako telesailetan gertatzen direnak, jende
helduagoaren artean gertatzen direla, eta az-
pimarratu, betiere, telebista dela. Harremanen
gainean sor daitezkeen hainbat elkarrizketa
politak izan daitezke: nola uste duten direla
bikote harremanak, maitasun erromantikoari
buruzko hausnarketa...




DBHn ditudan ikasleek ikaragarrizko behar emozionalak dituzte eta ikasketak baino gehiago
arduratzen die nortasunak, harremanek, itxurak... Heziketa emozionalari garrantzia ematen
saiatzen naiz, baina gertutasuna agertzen badiet, muga segituan pasatzen dute eta aztoratu
egiten dira. Nola zaindu dezaket ikasleen alderdi emozionala, era berean, serio har nazaten eta

ikasgaia ongi emateko aukera izan dezadan?

USTE DUT irakasleak garenean, gazteen
jokaerei gehiegizko garrantzia ematen diegu-
la, eta ez hainbeste, jokabide horren atzean
ezkutatzen duten behar emozionalari. Fase
horretan helduarekiko haustura naturala egin
behar dute, heldua bota behar dute euren
identitate propioa sortzeko, eta hori dela eta,
batzuetan desafio egingo digute. Irakasleak
mehatxua sentitu ordez, ikasle horrek duen
beharrari gehiago erreparatuko balio, jokabide
horiek bestelako lasaitasunez kudeatzeko
aukera izango genuke. Oso garrantzitsua da
haien jokabide edo erantzun desegokiak modu
pertsonalean ez hartzea; ikasle horri buruz
informazioa ematen diguten tresna gisa baizik.
Ikasle horien atzean, askotan, begirada, arreta
eta afektu eza egoten da, eta harengana go-
xotasunetik eta arretatik hurbiltzen garenean,
haien jokabidea zeharo aldatzen da. Horretara-
ko, nerabeekin gaudenok geure burua zaintzea
0so garrantzitsua da. Nekea eta suminkor-
tasuna gure etsaiak dira, ez baitigute egoera
lasaitasunez kudeatzen uzten.

Bestalde, hezieran epaiketa gure etsaia
izango da beti. Nerabeek (DBHko 3. mailatik
Batxilergoko 1. mailara bitartean, batez ere),
dena ongi egiten dutela uste dute eta ezin dute
epaiketa jasan. Epaiketak defentsa aktibatzen
du gugan eta pertsona horrengana gertura-
tzeko zailtasuna dakar. Nerabeei ez zaizkie
lezioak gustatzen, ez zaie gustatzen goitik
behera begiratzea, heldua jakituna eta haiek
ume txikiak balira bezala. Akats bat egiten ari
direla jakin arren, epaitu beharrean, hausnarke-
tara bultzatu beharko genituzke. Laguntzeko
egiten dugun arren, gure “txapa” eta lezioekin,
urrundu egiten baitira hurbildu beharrean.

Bestalde, DBHko ikasleek arauak ulertu egin
behar dituzte; haientzat onurarik ez dakartzaten

arauak saltatzen saiatuko dira eta heldua hor
egongo da arauak etengabe gogorarazteko eta
beharrezkoa izanez gero, ondorioak ezartzeko.
Autoritate mota hori ezinbestekoa da nerabeen-
tzat. Arauek ziurtasuna ematen diete haurrei eta
nerabeei, heldua haiek zaintzeko dagoela adie-
razten dietelako (nahiz eta horren aurka egiten
duten). Pertsona asko kexatzen dira gurasoek
mugarik jarri ez dietelako, mugarik eza maita-
sun falta gisa hartzen baitute. Mugak haserretik
ezartzen ditugu maiz, eta ez da egokia, modu
horretan nerabeak mugak errespetatuko ditue-
lako helduari beldurra diolako eta ez benetan
elkarbizitzarako edo harentzat onuragarriak
direla ulertu duelako.

Alderdi horiek zainduta, ikasleekin beste
harreman mota bat sor daitekeela uste dut, eta
hura aintzat hartua, begiratua eta entzuna sen-
titzen denean, arauak eta mugak errespetatuko
ditu. Baina, erne, zeren ikastetxeetan “gertuko”
irakasle batzuk ikusten ari naiz, ikasleekin
harreman egokiak sortzen ez dituztenak eta
autoritatea gertutasuna bezain garrantzitsua
da. Hori da gure erronkarik handiena: ikaslee-
kin sortzen dugun harreman horretan ez oso
gertu eta ez oso urruti kokatzea; toki egokia
topatzea. Gertuegi dauden irakasleek ikasleen-
gan nahasmendua sortzen ari dira; gazteek
ez dute limiterik eza behar, erreferente argiak
behar dituzte. Horrek ziurtasuna eta lasaitasuna
emango dizkie. Helduoi etengabeko berrikus-
pena eskatzen digu horrek, eta horregatik uste
dut hezieran aritzen garenok oso kontziente
izan behar dugula eta geure burua ongi ezagutu
behar dugula; laguntza emozionala zein psikolo-
gikoa oso baliagarria izango dira horretarako.

Negoziaketa eta haien parte-hartzea sustatzea
ere 0so garrantzitsua da: saioetan, zati txiki
batean, zer egingo den haiei erabakitzen uztea.

Elikadura

Dietista nutrizionisa

Gure etxean ohikoa izan da gaixo gaudenean, eta gorputzak jatekorik eskatzen ez digunean,
baraua egitea. Beharrezko izan denean, egun baean edo bitan ere baraua egin izan dugu.
Orain, ordea, alaba nerabea barau intermitenteekin hasi da, bere kasa. Ongi eginda, zein onura
izan ditzake hain modakoa den aldizkako barau horrek? Gaizki eginda arriskutsua izan al

daiteke?

ALDIZKAKO BARAUA azken urteetan 0so
modan jarri den elikadura-eredu bat da. Baraual-
diak eta elikagaiak hartzeko aldiak tartekatzean
datza eta baraualdiaren iraupenaren arabera,
modu ezberdinetara egin daiteke. Helduengan
hainbat onura izan ditzakeela ikusi da: osasun
metabolikoa hobetzen laguntzen du, intsulinare-
kiko sentsibilitatea hobetu eta tentsio arteriala
jaisten laguntzen baitu. Inflamazioa jaisteko
eta, kasu batzuetan, pisua galtzeko lagunga-
rria izan daiteke. Bestalde, nahiz eta ikerketa
garbirik ez egon, aldizkako barauak prozesu
zelularrak aktibatzean, osasuntsu mantentzen
laguntzen duela eta zahartzaroa atzeratzen
duela uste da.

Orain arte nerabeen aldizkako barauari buruz-
ko ikerketa gehiegi egin ez badira ere, hainbat
ikerketek lotura sendoa aurkitu dute barau-prak-
tiken eta elikadura jokabidearen nahasmenduak
garatzeko arriskuaren artean. Lotura hori neska
nerabeen artean aurkitu da, bereziki. 1zan ere,
nerabezaroa garapen psikologiko eta fisiologiko
handiko garaia da, eta pisuagatik gehiegi kezka-

tzeak, elikadura gehiegi kontrolatzeak eta ener-
gia murriztea normalizatzeak elikagai-jokabide
nahasmenduak sortu edo larriagotu ditzake.

Bestalde, nerabezaroan hazkuntzan eta gara-
penean aldaketa handiak gertatzen direla jaki-
nik, energia murrizketa handiak egiten direnean,
gerta liteke nerabearen garapen fisiologikoa
egokia ez izatea. Nesken kasuan amenorrea
hipotalamikoa izenez ezagutzen den hilerokoa-
ren galera ere eragin dezake. Horrek guztiak
nerabezaroan hezur masa egokia ez lortzea
ekar dezake.

Horrez gain, ikerketek erakutsi dute kaloria
murrizketek, bereziki nerabeen kasuan, gogo-
aldarteari eragiten diotela eta suminkortasuna,
antsietatea edo kontzentrazio-arazoak sor
ditzaketela.

Horrengatik guztiarengatik, nerabeek egu-
nerokoan aldizkako baraua jarraitzea ez da
gomendagarria. Elikadura eredu hori jarraitzea
soilik kasu zehatz batzuetan egongo litzateke
justifikatua eta osasun profesional baten gidari-
tzapean jarraitu beharko litzateke beti.



Gure 18 urteko semeak azken urtebetean dio komunera joaten denean beherakoa egiten duela
ohikotasunez. Ondo jaten du, eta oso osasuntsu dago, ez du beste inolako sintomarik edo
minik, eta ez du gaiarekin medikutara joan nahi, baina jarraipena egin beharko geniokeela

iruditzen al zaizu?

HORRELAKO KASU baten aurrean, medikura
joatea eta behar diren frogak egitea izango
litzateke egokiena. Nahiz eta urduritasunak
beherako funtzionala eragin dezakeen, bes-
telako arrazoi medikurik ez dagoela ziurtatu
behar da. I1zan ere, beherakoa hainbat arrazoi-
rengatik eduki daiteke eta tratamendu egokia
jartzeko zergatia jakitea oso garrantzitsua
da. Orokorrean, lehenengo pausua gorotzak
aztertzea izaten da. Modu horretan, behera-
koa sortzen dion bakteria edo parasitorik ote

dagoen ikus daiteke. Horrelakorik ez baldin
badago, esnearekiko edo fruktosarekiko into-
lerantziarik ez dagoela ziurtatu edota zeliakia
ote duen ikusi beharko litzateke. Heste sumin-
korraren sindromeak, kolitis ultzeradunak edo
Crohn gaixotasunak edota arazo hormonalek
ere beherakoa sortu dezakete.

Froga horietan guztietan ezezkoa ateraz
gero, urduritasunari edo estresari modu ego-
kian aurre egiten lagunduko dioten bizi-ohitu-
rak hartzea gomendagarria izango litzateke.

Nire 7 urteko haurrak ez du ur asko edateko ohiturarik. Bero handia egiten duenean ur
gutxiegi edaten duela iruditzen zaigu. Zer egin dezakegu haurrak ur gehiago edan dezan?

UDAN, TENPERATURA altuarekin, gorputzak
ur gehiago galtzen du izerdiaren bitartez.
Horregatik, oso garrantzitsua da haurrak ongi
hidrataturik egotea. Ura oso garrantzitsua

da gorputzeko tenperatura erregulatzeko eta
gorputzeko funtzionamendu egokia manten-
tzeko. Gorputzean ur faltak izateak, nekea,
suminkortasuna, buruko mina eta bero-kolpea
sor ditzake.

Gorputzean ur falta ekidite aldera, bero han-

dia egiten duenean, nahiz eta haurrak urik ez
eskatu, ura sarritan eskaintzea gomendatzen
da. Ura edatea kostatzen zaien haurren ka-
suan ura edatea erakargarriagoa egite aldera,
botila koloretsua edukitzea lagungarria izan
daiteke. Urari fruta zati bat (limoia, laranja,
marrubiak...) gehituz gero, zapore pixka bat
hartuko du eta haurra gehiago anima daiteke
edatera. Sandia, meloia edo marrubiak beza-
lako fruta urtsuak kontsumitzeak ere hidrata-
tzen lagunduko dio haurrari.

-

Euskara

Inaki Eizmendi

transmisioan aditua

Euskararen erabileran eta

Gure alaba nerabezarora iristearekin batera gaztelaniaz eta ingelesez irakurtzen eta musika
entzuten hasi da, erabat. Pentsatu nahi dugu nerabezaroko kontua dela, eta ez duela bere gisa-
ko libururik aurkitzen euskaraz... Kasu horietan, gero itzultzen al dira berriro euskarara? Ba al

dago gaiaz ikerketarik edo esperientziarik

EZ DUT IKERKETARIK ezagutzen baina nahiko
ohikoa den jokabide bat izaten da. Gazte-
lania eta ingelesa hizkuntza maioritarioak

eta maiorizatuak dira eta gure seme-alabak
komunikabideetatik, sare sozialetatik eta
inguruko harremanetatik etengabe erreferen-
tziak jasotzen ari dira: hizkuntza erakargarriak
bihurtzen dira.

Euskaraz gauza asko eta anitzak sortzen
dira. Nerabeentzat oso erakargarriak izan dai-
tezkeenak horietako asko. Baina bi baldintza
behintzat bete behar dira horrela izan dadin:

« Eskura izatea: erraztasunak behar dituzte
jarduera edo produktu horietara iristeko.

* Ingurukoek ere entzutea / irakurtzea: adin
tarte horretan gurasoek edo irakasleek esan
eta eskaini dezaketena baino askoz erakarga-
rriagoa da lagunek edo ingurukoek egiten eta
esaten dutena.

Zer egin dezakegu? Euskaraz kontsumitzeko
aukerak eta erraztasunak eman eta euskaraz
ere kontsumitzen duten gazteekin harrema-
netan jar daitezen lagundu (Euskarabentura,
Euskal Udalekuak, Gazteen euskara batzor-
deak...). Eta, nola ez, jarraitu etxean euskarari
lekua ematen eta erreferente egokiak izaten
(euskarazko komunikabideak, kultur jardue-
rak...).



DBHko Fuskara irakaslea naiz, eta gero eta leku gehiagotan ikusten ari naiz “euskal” guztia
desprestigiatzen dutela nerabeek (agian helduon jarreragatik?): euskara, euskal musika, ber-
tsolaritza, euskal dantza... Saiatzen naiz kultur diziplina guztietako gauza berriak eskaintzen,

baina zer gehiago egin dezaket?

NERABEEK EUSKARAREKIN duten harrema-
naren arabera ez da harritzekoa jarrera hori
hartzea. Hau da: eskolatik kanpo euskararekin
harreman handia baldin badute, euskarazko
erreferente ugari izango dituzte eta euskara
balio indartsuekin lotuko dute. Aldiz, eskolatik
kanpo euskararekin harreman eskasa badute,
eta euskara eskolarekin lotzen badute, euskara
desprestigiatzea ez da zaila. Aldiz, gaztelania
/ frantsesa eta ingelesa balio indartsuekin eta
erakargarriekin lotuko dituzte.

Egiten duzuna oso egokia da: diziplina ani-

tzetako gauza erakargarriak eskaini. Hori beti
izango da baliagarria.

Horrez gain, eta aukerarik ikusten baduzu,
zure ikasleak haiek baino helduagoak diren
eta euskararekin ahalduntze bidea egina duten
gazteekin harremanetan jartzen saiatu zaitez-
ke. Adibidez: erreferente moduan klasera era-
man Batxilergoa edo unibertsitatean ikasten
ari diren gazteak, edota institutuko ikasleen
euskara batzordekoak. Dinamiken, lehiaketen,
jokoen eta beste hainbat jardueren bidez eus-
karari balioa emateko lanketa egin dezakete.

LHko irakaslea naiz. Udan ikasle askok ez dute harremanik izaten euskararekin eta eskolako
itzulera gogorra egiten zaie, baita hizkuntzagatik ere. Zer egin dezaket irailean euskarekin

modu ludikoan konekta dezaten?

IKASLE ASKORI gertatzen zaie, bai. Irakasle
moduan ahalegindu zaitezke itzulera hori ondo
bideratzen, baina hobe eskola osoaren lanketa
baldin bada. Harrera Plan bat ez, baina Itzulera
Plan bat izango litzateke.

Hainbat esperientzia daude gai horren
inguruan. Adibidez: lehen hastea "barnetegi"
moduan har daiteke eta programazio osoa
euskara modu ludikoan erabiltzera bideratu
(hizkuntza-jolasak, abestiak, lehiaketak...). Sen-
tsibilizazio ere sar daiteke: ikasleekin euskara

ongi ikasteari buruz eta asko erabiltzeari buruz
hitz egitea, eta abar.

Ikastetxe moduan ezin baduzue horrelakorik
egin, gutxienez zure saioetan euskaraz ari-
tzeari eta hizkuntzekin jolasteari lehentasuna
eman. Kasu horretan:

« Segurtasuna eta konfiantza eman euskaraz
ari direnean eroso aritzeko, eta, noski, beha-
rrezkoa baldin badute laguntza eskaini.

+ Hizkuntza-jolas eta dinamikak egin saioak
arinak eta dibertigarriak izan daitezen.

I~

Psikopedagogia

Psikopedagogoa eta Komunikazio
Ez-Bortitzean aditua

Banandurik urte asko pasa ondoren bikote berria daukat azken urtebetean, eta 10 urteko hau-
rrari bera nola aurkeztu, haren bizitzan nola sartu... buelta asko ematen ari natzaio. Ahalik eta
modu naturalenean egin nahiko nuke (jakinik berak bere aita duela eta harreman estua duela).
Zer gauza eduki beharko nituzke kontuan prozesu honetan?

BANANDU ONDOREN bizitzan bikote berri bat
agertzea aukera berri bat da eta zein ederra
den haurrari ere dijeritze prozesua zaindu nahi
izatea. Garrantzitsua iruditzen zait, diozun mo-
duan, aita duela aitortzea. Aitarekin harreman
estua izatea, gainera, lagungarri izan daiteke.
Ez da beharrezkoa dena berehala azaltzea,
baina ezkutatzeak ziurgabetasuna sor dezake.
Haurrek sumatzen dute zerbait “berria” dagoe-
la. Garrantzitsuena da naturaltasunez azaltzen

joatea; ez dago presarik. Hasieran pertsona
berezi bat ezagutzen ari zarela azaltzen joan
zaitezke, harekin oso gustura egoten zarela
eta zerbait berezia sentitzen duzula. Ondoren,
ez dago “aurkezpen ofizial” bat egin beharrik;
elkarren inguruan egoteko espazio lasaiak
sortuz, elkarrekin zerbait dibertigarria egitea
bila daiteke.

Presioa izan dezakegu ea ondo erortzen
zaion, onartzen duen... Baliteke lehen erreak-
zioa zalantzazkoa edo hotza izatea. Eta
normala da. Lehentasunaren / lehiaren ideia
etortzen zaie burura, nahiz eta zu ez zaren
horretan ari. Beraz, ez saiatu bere emozioak
“konpontzen” edo aldatzen. Argitu zure lagun
berezi edo bikotekidea dela eta aitak eta amak
elkarrekin guraso izatean jarraituko duzuela,
ez datorrela bere aita ordezkatzera. Baimendu
bere erritmoan har dezan, batzuei gehiago
kostatzen baitzaie.

Semeak aita maitatzea eta harekin harreman
estua edukitzea ez da oztopo zure bikotekidea
ezagutzeko. Haurrek gaitasun handia dute
hainbat harreman eta figura dagokien lekura
eramateko, baldin eta denboraz, argitasunez
eta segurtasunez lagunduta badaude.



Gure seme txikia (8 urte) oso irekia, alaia eta 0so ausarta da anaia nagusia ondoan dagoe-
nean. Bi urteko aldea dute, eta auzoan eta inguruan asko jolasten dira elkarrekin, baina anaia
nagusia falta denean beste haur bat dirudi. Nola susta genezake bere indarra eta balioa anaia

ez dagoenean?

SEME TXIKIAK espazio berrira salto egiten
duenean, denbora behar izan dezake egokitze-
ko eta bere barneko baliabideak aktibatzeko.
Arriskutsua izan daiteke uneoro ausarta izatea
espero edo nahi izatea. Pertsona guztiok gara
seguruak edo ahulak testuinguruaren arabera.
Ezin duen hori egitera bultzatzeak edo behar-
tzeak oztopo gehiago sor ditzake, eta askotan
blokeoa eragin. Horrelakoetan, ez ikusitakoari
begiratu beharrean, dagoena balioan jar-

tzea lagungarriagoa da: isiltasuna, begirada,
ingurua behatzeko modua... Gainera, anaia ez
dagoenean bizi eta esperimentatu dezakeena
ulertzea lagungarria izan daiteke. Horrela, bere
kasa eta bere erritmoan, indarra eta konfiantza
garatzen joango da, barnean dituen alaitasu-

narekin eta ausardiarekin. Garrantzitsuena da
prozesua naturala dela ulertzea; pazientzia-
rekin eta konfiantzarekin, bere bidea egiten
jarraituko du.

Gure 12 urteko haurra eskolan eta lagun artean 0so otzana da, inoiz ez du liskarrik eta gatazka-
rik izaten, baina gero etxean lehertu egiten da askotan. Nola lagun diezaiokegu kanpoan ere

bere nortasuna ateratzen eta defendatzen?

ASKOTAN, EGUNEAN zehar eutsi eta egokitu
egiten gara, baina etxera iristean tentsioa aska-
tzen dugu. Haurrek ere horrela jokatzen dute:
etxea segurtasun-gune bihurtzen da, eta han
emozioak askatzen dituzte —hitzak falta direlako
edo kudeatzeko tresnak oraindik ez dituztela-
ko— batzuetan modu bortitzean. Ez da haurrak bi
aurpegi dituela, ezta etxean zerbait gaizki dagoen
seinalea ere. Aitzitik, emozioak askatzea osa-

suntsua da eta hori kudeatzen ikas daiteke. Gure
ereduak garrantzi handia du: helduok tentsioa
nola deskargatzen dugun —hitzez, arnasa hartuz,
mugimenduaren bidez— eredugarri izan daite-
ke. Era berean, haurrak kanpoan bizi ditzakeen
beldurrak eta oztopoak identifikatzen saiatzea
lagungarria da. Ideia praktiko gisa, defentsarako
hainbat estilo antzeztu daitezke etxean, jolasean
eta ikasteko modu gisa.

=

Jolasgela

Alazne Ugartetxea

Plastikozko poltsa baten

1Storioa

da zen, eta asteburu eguzkitsu ba-
U ten ondoren, plastikozko poltsa bat

ahaztuta gelditu zen hondartzako
harkaitzen artean.

- Hau bai bizimodu petrala! Lan gogorra
egin ondoren, hemen utzi naute.

Bat-batean, olatu erraldoi bat hurbildu
zen eta poltsa itsas barreneraino eraman
zuen.

Han zebilen marmoka talde bat hurbildu
zitzaion poltsari eta euren artean marma-
rrean hasi ziren:

- Nor da hori? Ezagutzen al duzue?

- Ez da gu bezalakoa! Bai arraroa bene-
tan...

- Auskalo nondik irten den!

Eta buelta erdia eman eta alde egin zuten.

Poltsa noraezean zebilen itsaso barre-

nean, guztiz galduta. Halako batean, arrain

txiki batzuk hurbildu zitzaizkion, eta haren
inguruan bueltaka hasi ziren, ondo azter-
tzen... baina inork ez zekien zein arrain
mota zen hura...

Bat-batean, soinu beldurgarri bat entzun
zuten eta arraintxoek di-da batean alde
egin zuten.

Poltsak ez zuen ezer ulertzen, baina leku
ilun batean sartzen ari zela konturatu zen.
Balea handi baten tripan zegoen! Baleak
marmoka bat zelakoan irentsi zuen poltsa,
baina azkura arraro bat nabaritu zuen ez-



tarrian, eta eztul egitean, haren txorrotatik
bota zuen poltsa.

Airetan hegan zihoala, kaio batek bere
mokoarekin hartu zuen poltsa, eta poz-
pozik jarri zen altxor ederra topatu zuela-
koan. Berehala, beste kaio batzuk hurbildu
zitzaizkion, eta mokoka hasi ziren altxorra
kendu nahian. Azkenean, poltsa mokotik
irristatu zen eta lasai- lasai zebilen dorto-
ka baten burura erori zen.

Dortoka gosetuta zegoen, eta poltsa jaten
hasi zen. Dortoka eztulka hasi zen eta
gero eta okerrago sentitzen hasi zen. Asko
kostatzen zitzaion arnasa hartzea, baina
indar guztiekin ahalegindu ostean, hondar-
tza batera heltzea lortu zuen.

Hondartzan Peio zebilen, oporretako lehe-
nengo eguna aprobetxatzen, eta dortoka

ikustean, harengana hurbildu zen. Ahotik
ateratzen zitzaion plastiko zati bat kendu
zion, eta hala lortu zuen poltsa osoa ate-
ratzea. Une hartan, animaliatxoa arnasa
hartzen hasi zen.

Dortoka Peioren gainean jarri zen eskerrak
eman nahian, eta mutilak uretara eraman
zuen. Peiok, poltsa ikustean, ideia bat izan
zuen: itsasoak ekarritako bi makila hartu
zituen, eta poltsa aprobetxatuz, kometa
bat egin zuen.

Hori bai dela birziklatzea, ezta?

Egia ala gezurra
Bi begien artean... sudurra

Somebody Swallowed Stanley liburuaren
egokitzapena. Egileak: Sarah Roberts eta
Hannah Peck.

-

Jolaggela

Koinoboria egiten

( MATERIALA )

« Kartulina erdi bat.

* Orri zuri bat.

+ Koloretako zintak

+Kola edo bi aldetako zinta.
* Artaziak.

* Margoak.

* Makila luze bat.

+ Kordel zati bat.

* Begi mugikorrak.
* Gometsak.

n Ezkatak margotu kartulinan.

!
|
@ Borobilak moztu, aurrean itsatsi eta begiak ipini. \




..eskulanera!

Buelta eman eta atzealdean tirak itsatsi.

Kartulina hartu eta tutu baten forma emateko
moduan itsatsi.

a Hegalak moztu eta itsatsi.

a Bi zulo egin aurreko aldean, zinta sartu eta | #8%
eskegitzeko pronto! Aukeran, makiltxoa sartu | &
eta kometa bihurtuko duzu. /

Aritz Ibanez

Dantzaria

Duela urtebete San Ferminetako txupinazoa botatzea egokitu
zitzaion, Duguna dantza taldeko zuzendari gisa. Dantza, txikitatik,
bere bizitzako ardatz nagusietako bat da, gozagarri, batez ere.
66 o« o

Kultura gure bizitzaren parte
bezala uler dezagun eta ez

kontsumitzeko zerbaiten gisan”



Gurasoek ez zioten Aritz Ibafiezi eskolaz
kanpoko jarduera moduan saskibaloian
apuntatzen utzi, ezta Club Baloncesto Na-
varratik fitxatu nahi izan zutenean ere, ez
zutelako nahi semea lehiakortasuna susta-
tzen zuen zerbaitetan aritzerik; "eta eskertu
behar diet; orain pozten naiz debekatu iza-
naz'. Dantzan apuntatu zuten, Irufieko Udal
ikastolan lehendabizi eta ondoren Dugu-
nan. Eta han jarraitzen du egun, dantzan eta
Dugunako zuzendari moduan.

Aritz, 40 urte badituzu, dantzan jarraitzen
duzu... Zer ematen dizu dantzak?

Nire bizitza dantzaren inguruan ardaztu
dut. Hasteko, plazerra ematen dit: nik dan-
tzan gozatu egiten dut, eta dantza-taldeko
gazteek gozatzen dutela ikusten dudanean,
neuk ere gozatu egiten dut. Bizi garen mun-
du honetan, 17-20 urte dituzten gazteek
dantza euren bizitzaren ardatz bat bihur-
tzen dutela ikustea mirari bat iruditzen zait.
Gozamenaz gain, dantzak harreman onak
eman dizkit eta harreman horiek dantza
egiteko gogoa elikatzen dute eta dantza
egiteko gogoak harremanak elikatzen ditu...
eta espiral bat sortzen du. Eibarko Kezka
dantza taldearekin, Donostiako Argiarekin,
Lapurdiko Maritzulirekin eta besterekin
Euskal Herri mailako sare bat sortu dugu,
guretzat garrantzitsua den komunitate bat.
Ni hor izan naiz eta naiz zoriontsu. Dantzak
izaeraren parte bat garatzeko aukera eman
dit, niretzat dantzak munduaren eta gizar-
tearen eta gure herriaren gainean dudan
ikuskerarekin lotura du.

Elkarrekin dantza egitearen esperientziak
zerbait berezia dakar, ezta?

Dantzak gorputz guztia inplikatzen du, eta
ikerketetan gero eta nabarmenagoa da gor-
putzaren eta gure ongizate osoaren arteko
harremana. Dantzan ari garenean buruan

askatzen denagatik hasita, plazer handia
jasotzen da. Gainera, esperientzia hori par-
tekatua denean areagotu egiten da plaze-
rra, eta parean denak ondo pasatzen duela
ikusteak norberari ere eragiten dio. Dantzak
gorputza helburu konpetitiborik gabe mu-
giaraztera eramaten gaitu eta Lectura facil
liburuan esaten zen bezala, dantza gorpu-
tza helburu ekonomikorik gabe mugitzea
da; dantzak ez dauka beste helbururik, bai-
zik eta ondo pasatzea eta gozatzea.

Dantza antikapitalista dela esan nahi duzu?
Bai, hala pentsatzen dut. Entsaioetara joa-
tea eguneroko zurrunbilotik bi orduz es-
kapatzea da. Gaur egungo munduan beti
modu bateko edo besteko errendimendua
eskatzen zaigu, bada dantza horrelakorik
eskatzen ez digun espazio bakarretakoa da.

Beti horrela bizi izan al duzu dantza? Haur-
tzaroan eta nerabezaroan zer ematen zi-
zun dantzak?

Ni Irufieko udal ikastolan hasi nintzen dan-
tzan, gurasoek eskolaz kanpoko jarduera
moduan apuntatu ninduten dantza ikastera.
Mikel Iraizoz zen gure irakaslea, gaur egun
gure dantza taldeko beteranoetako bat
dena. lkastolan ari ginen batzuei, dantza tal-
dera pasatzea proposatu zigun eta ni gazte-
tatik erakarri ninduen. Izan ere, gure taldeak
berezitasun bat du: Irufieko festetan udal
plazan dantzatzen dugu, eta esperientzia
horiek festaren erdian egoteko manera bat
ematen dizute. Gure taldeko nagusiek ba-
zeukaten plaza hori, eta nik uste dut horrek
gaztetatik erakarri ninduela, lilura sortu zi-
dan, eta, 15 urterekin, helduen dantza talde-
ra pasa nintzenean, niretako ikaragarria zen
gure hiriko festetako momenturik goxoe-
netako batean Irufieko udal plazan dantza-
tu ahal izatea; ez nuen besterik behar. Nik
ez dut dudarik izan. Horrez gain, kirola ere

egiten nuen, gure adineko mutilen artean
futbolean aritzen ginen ikastolan. Iruditzen
zait garai hartan kirolarekin zegoen harre-
mana ez zela gaur egungoa bezalakoa, gaur
egun kirolaren eta bereziki futbolaren pre-
sentzia askoz basatiagoa da.

Gure aitak ardo-denda bat zeukan Iturrama

66

Erakundeen aldetik ere
apustua egin behar da eta
baliabideak jarri behar dira
kulturan bizitzeko; eskola
kirola badago, zergatik ez
eskola kultura? Zergatik ez
ditugu asteburuetan haurrak
bidaltzen bertsotan ikastera
eta dantzan egitera?

= ol

auzoan eta Hotel Ciudad de Pamplona ber-
tan zegoenez hara joaten ziren Osasunaren
kontra jokatzen zuten taldeetako jokalari
guztiak, bada jokalari haiek kaletik normal
ibiltzen ziren, eta aitaren denda ondora etor-
tzen ziren pipak erostera. Martin Monrea-
lek, Sabidok, Osasunako jokalariek gurekin
jokatzen zuten... pertsona arruntak ziren.
Oraingo egoera ordukoa baino askoz konpli-
katuagoa dela iruditzen zait dantza aukera-
tu ahal izateko. Diziplina ezberdinen arteko
lehiaketa oso zaila da gaur egun; dantzak
ezin du futbolarekin lehiatu, eta garai hartan
ez dut uste lehiaketarik zegoenik. Gu txikiak
ginenean futbolean jokatzen genuen, baina
dantza ere egiten genuen, eta dantzan ari-
tzeagatik ez ginen zomorro arraroak. Gaur
egun askoz basatiagoa da dantzan ari diren
mutilek jasan behar izaten duten jazarpena.

Hemendik kanpo, dantzak Irufiean osasun
ona duela dirudi. lazko San Ferminetako
txupinazoa Dugunak botatzeak zerbait
adierazten du, ala?

Gure dantza taldean 70 dantzari gaude hel-
duen taldean eta beste horrenbeste txikie-
tan. Inoiz ez gara horrenbeste dantzari izan
Dugunan, eta gureaz gain, gainera, Irufiean
badira beste dantza talde batzuk ere. Txupi-



nazoarena bada aitortza bat. Baina nahiko
belatua da hori guztia: badago dantzarekin
identifikatzen den jendea, baina, gero gi-
zarteak dantzari ez dionez baliorik ematen,
iruditzen zait nahiko lausoa gelditzen dela
dantzaren lekua eta jendearen atxikimen-
dua, behelaino baten azpian bezala. Baina
gero, batzuetan, atera egiten da kanpora.
Guk dantzatzen dugunean udal plaza bete
egiten dela nabaritzen dut, jende asko
etortzen baita gu ikustera. Orokorrean, se-
gur aski, inoizko dantzari kopuru handiena
dago.

Inoizko dantzari kopuru handiena, dantza
taldeetan.

Bai hori da. Hori da gertatu den kontua: oso-
tasunaren zentzua galdu da, eta nik uste dut
gizarte ereduarengatik izan dela hori; gure
bizitzetan dena konpartimentatu eta mer-
kantalizatu da, baita kultura ere, eta dena
artisten esku uzten da: bertsotan, bertsola-
riak ariko dira; kantuan, kantariak edo mu-
sika taldeak; dantzan, dantzariak... Lehen
jendea denetarik zen, denetarik egiten ze-
kien eta edonor zen bertsolari eta dantzari;
eta hori galdu dugu. Hori gure drametako
bat dela iruditzen zait: edo guk maneiatzen
dugu gure kultura, edo bestela merkatuak
eta beste interes batzuek maneiatuko dute.
Herri moduan gai horri buruz gogoeta egin
behar dugula uste dut. Herri kulturaren osa-
sunak balioko digu gure komunitatea zer
osasun egoeran dagoen ikusteko. Gure ko-
munitatearen egoeraz kezka baldin badugu,
igual begiratu beharko genuke, baita ere,
gure herri kulturan zer rol hartzen ari garen
gutako bakoitza. Iparraldetik arizaleen kon-
tzeptua eta jarrera ekarri beharko genituzke,
eurek eusten diote kulturan aritzen direnak
izatearen ideiari.

Iruiieko dantza taldeetan inoizko dantzari
kopuru handiena zabiltzatela esan duzu,
baina, era berean, jende gehiago dago he-

men bertan ez dantza, gure gorputz hiz-
kuntza, ezta gure ahozko hizkuntza, eus-
kara, ezagutzen ez dituena... Nola bizi izan
duzu afera hori?

Jendeak dantzatzen du, eta nik gogo bat
ikusten dut, nahiz eta ez den gehiengoare-
na. San Ferminetan adibidez, egunero Gaz-
teluko plazan badira txistulariak eta gaitak
eta jendez betetzen da, batzuk hobeto, bes-
te batzuk okerrago, giriak ere saiatzen dira
eta plaza osoa dantzan aritzen da... Beste
gauza bat da niri gustatuko litzaidakeela
gure gorputz hizkuntzaren alfabetatze hori
garatuagoa izan dadin, jendeak oro har eta
dantzariek, bereziki, ikus ahal izan dezaten
dantzak zer eskaintzen dien. Niri gustatuko
litzaidake beste modu batez izatea, baina
ez soilik dantzarekin, gure beste kultur di-
ziplinekin ere bai, herri kultura gure egune-
rokoan txertatuago egotea gustatuko litzai-
dake, eta bereziki gazteen bizitzetan. Uler
dezagun kultura gure bizitzaren parte beza-
la, eta ez kontsumitzeko zerbaiten gisan.

Eta hori nola egin daiteke?

Horrelako egitekoak hezkuntzari ezartzeko
joera dago, eta gero irakasleak betebeha-
rrez goraino daude. Dena eskatzen zaio
eskolari: hezkuntzak bermatu behar du de-
nek euskaraz jakitea eta denak euskaraz
egiteko gai izatea... eta orain dantza ezagu-
taraztea ere eskolari eskatu behar diogu?
Niri garrantzitsua iruditzen zait gaiarekiko
sentsibilitatea zabaltzea eta, ahalduntzea,
gazteek uler dezaten edo guk egiten du-
gula kultura edo gugatik eginen dutela, eta
ez segur aski guk nahiko genukeen bidetik.
Erakundeen aldetik ere apustua egin behar
da eta baliabideak jarri behar dira kulturan
bizitzeko. Eskola kirola baldin badago, zer-
gatik ez eskola kultura? Zergatik ez ditugu
asteburuetan haurrak bidaltzen bertsotan
ikastera eta dantzan egitera?

Zer alfabetatze minimo behar du euskaldu-

nak gorputz hizkuntzaz jabetzeko?
Denborarekin aldatzen ahal da, baina az-
ken denboretan izugarri hedatu dira dantza
jauziak, ez direlako zailak eta aukera ema-
ten dutelako gutxi ikasita berehala plazara
ateratzeko, eta behin sistema ikasita, 15-20
dantza-jauzi dantzatzen ahal dituzu. Horre-
kin oso lotuta daude beste dantza genero
batzuk, zortzikoarena, adibidez. Plaza asko-
tan dantzatzen diren beste genero batzuk
ezagutzea ere interesgarria da, fandangoa
eta arin-arinarena, adibidez. Eta gero, inte-
resgarria litzateke lotutako dantza batzuk
ezagutzea ere. Gutxieneko bat menpera-
tzen baldin baduzu, berehala hartzen zaio
gozamena horri. Nerabezaroan bakoitza
bere kaskoekin ibiltzea baino askoz polita-
goa iruditzen zait horrela harremantzea.

Dantza festa egiteko oso modu gozagarria
da. Nik uste dut kulturaren dimentsio ko-
munitario horretaz jabetzea falta zaigula,
beti dimentsio artistikoan pentsatzen dugu,
eta ados, hori ongi da, eta gainera dantzari
batzuek izugarri ongi dantzatzen dute eta
horiek ikustea ederra da eta ikusle moduan
betetzen gaitu. Dantzaz gozatzea eta dan-
tzaren bitartez sor ditzakegun loturez ohar-

tzea eta guri eta komunitateari ekartzen
dizkigun onura guztiez jabetzea falta zaigu.

Sabin Bikandik hemen bertan esaten zuen
haurrak eskolaz kanpoko orduetan apunta-
tzeko jarduera bihurtzen ari dela dantza...

Egia da badagoela infantilizazio bat: hau-
rrek dantza egin dezatela baina guk ez; hau-
rrek euskara egin dezatela, baina guk ez.
Ohartu behar gara haurrek eginen dutela,
segur aski, garai batean behintzat, gurasoei
ikusten dietena —gero seguraski ondoko
garaian kontrakoa eginen dute—. Txikitan
ereiten diren haziak, gerora loratzen direla
uste dut. Gure etxean, nire osaba gaiteroa
zen eta erraldoiekin jotzen zuen; beste osa-
ba udal txistularia zen; gure familia bazka-
rietan ere beti ari ziren kantuan... Horrek
guztiak eta etxean entzun ditugun diskoek
izugarrizko eragina dute gerora heltzen ga-
renean piztuko zaigun horretan. Uste dut
hor badela lanketa bat egitekoa: estrategia
batzuk behar ditugu gure umeak eskolaz
kanpo nola hezi nahi ditugun, zein balio
eman nahi dizkiegun. Eta eskolan eta esko-
latik kanpo baliabideak sortzea garrantzi-
tsua iruditzen zait jateko hazkurri hori eman
ahal izan diezaiegun.

z dakit txikitan ama izatearekin amestu
E ote nuen. Egia esan, ez dut gogoan.
Orain, egunero amesten dut.

Unibertsitate garaian bollera egin nintzen.
Ordura arte jasandako genero aginduekiko
bestelakoa zen subjektu potentzialki eralda-
tzaile bat artikulatzen zen bizi-erabaki horren
barruan. Baina... urte batzuetara, buelta
handirik eman gabe, nire bikotearekin batera
guraso bilakatu nintzen. Familia nuklearra-
ren lokatzetan sartu nintzen barruraino, hete-
roaraua deritzon masaren artean gordetzen
diren harri-kozkorrez beteriko bidean: ezkon-
tza (derrigorrezkoa), eta epaile anderea nire
ezkongaia eta lagun mina ezkontzen, harik
eta amaieran elkarrekin altxatzeko eska-

tu zien arte. Orduan barrez lehertu ginen,

ez omen ginen ordena egokian eseri. Edo
haurra jaio berritan 10 minutu genituenean
erabakitzeko, biotako zeinen aitaren abizena
jarriko genion haurrari lehendabizi. Egun
gutxitara epaitegiko langilea urduri Google-
en begiratzen zer esan nahi zuen Zuhain
izenak, ez zela ezer agertzen, “xibereraz da,
zer egingo diogu ba!”. Eta jendartean aur-
keztean betiko topikoa: “Zer da???” “Ornito-
rrinkoa! Zer bestela?”. Familia-liburua esaten
zaion objektu arkaiko santu hori, nor aita
eta nor ama... “eta nola bereizten zaituztete
haurrek? Ama eta amatxo?” “Ba... Joana,
Joana da nire bereizgarria”, izan ere, ez bai-
naiz ama identitatean goxo-goxo funditzen
den horietakoa; aldiz, naturalizatzeko joera

Joana Aurrekoetxea

dagoen rolaren plastizitatearekin gustura
jolastu naiz “maternaje” (zaintza) funtzio
ezberdinetan trebatzen.

Antzaren kontuarekin, biologiarekin eta
konstelazioekin ere egiten dut estropezu nahi
baino gehiagotan... izan ere, “nor da zurea?
Zuhain edo Haran?”, edo betiko supergaldera
ezin ernegagarriagoa: “Noren antza du?”. Be-
katupean kontzebitutako haurren kasuan, bat
haurdun zenbagarren aldian gelditu den jaki-
tea ere interesgune komuna da, kasik arnasa
hartzen jarraitzeko ezinbestekoa batzuentzat.
Are gehiago murgilduz basan, aitortu behar
dut plantxan erori izan naizela lokatzetan,
sugandila bat nola materia nahasiari itsatsita,
tonu progrean “arropa metodoa” erabili ote
dugun galdetu didatenean. “Nola? Barkatu?
Eta zuk?".

Eta halere, Instituzio Heterosexual Nagusia-
ren zingira kirasdunean ere deskubritu ditut
harribitxiak; dir-dir egiten dutenak, iluntasu-
nean argia ematen dutenak, negu hotzean be-
rotzen dutenak: harreman eredu biziak, hege-
monia problematizatzen dutenak modu (des)
ordenatuetan, haurren heziketa (eta jabetza)
kolektibizatzen dutenak, ama diren izebak,
ez-amak, aita ez-biologikoak, eta testura eta
usainik berezienak dituzten harritxoak; haur
lumadunak, transak eta ez-bitarrak.

Orain, egunero amesten dut ama izateko
bestelako moduekin.

